
EZIN DAITEKE ARAZO BAT KONPONDU  
BERAU SORTU ZUEN  

PENTSAMENDU BERA ERABILITA. 
MUNDUA BERRIZ IKUSTEN IKASI BEHAR DA 

ALBERT EINSTEIN

Nahi dugun etorkizuna

Izenburu honen barruan, Nazio Batuen Erakundeak Brasilen egindako Garapen Iraunkorra-
ri buruzko Konferentzia (Rio+20) 238 puntuak biltzen dira. Aitortza, ingurune, zientzia eta 
gizarte zibilaren esparruetako sektore ugarik kritikatu zuten euren ustez «anbizio urria» eta 
«zehaztasun gutxi» zuelakoan. Hala ere, lurra ekonomia berderantz eramateko jarrera na-
barmen batzuk definitu zituen. Ekonomia berde hau gizakiaren ongizatea eta gizarte ekita-
tea emaitzatzat duen eredu ekonomikoan oinarrituta dago, eta honen bitartez, ekologia 
urritasuna saihestuko litzateke. Beste hitz batzuetan esanda, ekonomia berdea karbono 
igortze gutxiko ingurune ekonomikoa, baliabideen eraginkortasuna eta aldi berean gizarte 
inklusiboaren bultzatzailea dela pentsatu dezakegu. 

Lurraren Goi Bilera Rio+20-ra joan ziren ordezkaritzek aurretik egindako konpromisoak 
berritu zituzten eta erronka berriei aurre egingo zietela hitzartu zuten. Hala ere, ez zituzten 
hori lortzeko behar zituzten tresnak zehaztu eta atzera egin ez zen arren, aurrerapenak urriak 
izan ziren. Horren ondorioz, kritika asko galdutako aukerei buruzkoak izan ziren, izan ere, 
gaur egun erabakiak hartzeko orduan ausardia handiagoa behar da. 

Eztabaidaren bi gai nagusienak –ekonomia berdea eta garapen iraunkorrerako nazioarteko 
esparrua berritzea– bultzada ahula izan zuen. 1992ko Lurraren Gailurrean lortu zenarekin 
ez zuen zerikusirik izan, izan ere, orduko hartan hurrengo hamarkadetan politika publikoak 

AURKEZPENA

markatuko zituzten akordio eta hitzarmenak egin ziren (Agenda 21, Aniztasun Biologikoa-
ri buruzko Hitzarmena, Klima Aldaketari buruzko Hitzarmen Markoa). 

Nazio Batuen Erakundearen ustez, ekonomia berdea pobreziaren aurkako funtsezko tresna 
da eta, gainera, ingurumenerako onura garrantzitsuak ditu. Hala ere, gailurrak ez zuen ez 
ekonomia eredu berrirako trantsizio unibertsalarekin hasteko planik ezarri, ezta produkzioa 
eta kontsumoa aldatzeko bidaia-orririk egin ere (nahiz eta bukaeran ezinbestekoa zela esan).

Garapen iraunkorrean munduko gobernantza hobetzeko esparru instituzionalaren aldake-
tari dagokionez, Europar Batasunak Nazio Batuen Agentzia sortzea defendatu zuen. Hau 
espezializatua egongo zen eta berezko aurrekontua izango zuen, baina AEBk eta Kanadak 
horri uko egin ondoren, Nazio Batuen Ingurumenerako Programa (UNEP) diruz hornitzeko 
akordioa baino ez zen lortu, indartutako agindu berri baten bidez parte hartze unibertsala 
lortzeko. Era honetan, UNEPk ikerketa zientifikoa bultzatzeko eta mundu mailan inguru-
ne-estrategia guztiak koordinatzeko eskumenak izango ditu eta, era berean, bere aurrekon-
tua handituko du (boluntarioek egindako diru-ekarpenen bitartez finantzatu beharrean, 
orain arte egin den moduan, orain NBEren aurrekontu egonkorra izango du). Halaber, ga-
rapen iraunkorrerako maila altuko Foroa ezartzea hitzartu zen, honen forma zehaztu gabe. 
Foro honek egungo Garapen Iraunkorrerako Batzordea ordeztuko du. 

Aipatutako ondorioekin batera («ekonomia berdea» kontzeptua hartzea, UNEPren berrin-
dartzea eta Maila Handiko Foroa sortzea), Batzarrak aipatzea merezi duten beste erabaki 
batzuk ere hartu zituen:

– � Pobrezia desagerraraztea. Nazio Batuen Batzarrean pobrezia desagerraraztea erronka 
global nagusitzat eta garapen iraunkorra lortzeko baldintzatzat hartu den lehenengo aldia 
izan da.

– � Garapen iraunkorraren helburuak. NBEren hurrengo Batzar Nagusian, Batzordeak hel-
buruen zerrenda bat egingo du eta hurrengo hitzorduan (2013an) honen ondorioak aur-
keztuko dira. 2015etik aurrera helburuak lortzen saiatuko dira–Milurtekoaren Helburuen 
inplementazi- epea bukatuko denean– eta 2030era arte.

– � Inplementazio-mekanismoak. Garapen iraunkorraren helburuak finantzatzeko herrien 
konpromisoak falta zirenez, 30 kideko beste Batzorde bat sortzea adostu zen. Honek fi-
nantzaketa-mekanismoak eta teknologiaren transferentzia definituko ditu «ekonomia 
berderako» trantsizioa inplementatzeko xedez. Batzorde hori, aurrekoa bezala, NBEren 
hurrengo Batzar Nagusian hautatuko da eta 2014ra arteko epea dauka ondorioak aurkez-
teko. 

– � Produkzio eta kontsumoaren eredu-aldaketa. 10 urteko plana ezartzea adostu da egungo 
produkzio- eta kontsumo-ereduak aldatzeko eta eredu iraunkorraren alde egiteko.

– � Garapenaren neurketa-indizea. Egungo herrien garapen-maila neurtzeko sistema uztea 
proposatu da. Izan ere, hau jarduera ekonomikoan (barne produktu gordinean) baino ez 
dago oinarrituta eta garapen soziala eta ingurunearen babesa kontuan hartzen duen in-
dizeagatik aldatu nahi da. 

– � «Rio 92ko Printzipioen» berrespena. 1992ko Lurraren Goi Bileran hartutako printzipioak 
berrestea, batez ere komunak diren ardurak, baina herri garatuen eta garapen-bidean 
daudenen arteko bereizketa eginda. Dudarik gabe azken Batzarrean izandako lorpen na-
gusienetarikoa da.

Rio+20 Batzarrean gutxi aurreratzearen arrazoiak, herrien arteko desberdintasunak eta Ba-
tzarra baino lehen egindako negoziazioetan izandako zailtasunak dira. Beraz, Rio eta gero 
oraindik asko dago egiteke eta hemendik aurrera erakunde guztiak horretan ahalegindu 
beharko gara.

NAHI DUGUN ETORKIZUNA

http://www.bizkaia21.net/Biblioteca_Virtual/detalle_documento.asp?idDoc=800&volver=1&idPagina=120&orden=5&tipoOrden=0&idioma=eu

GAUZA GUZTIEK  
EZINEZKOAK DIRUDITE 

EGITEN DIREN ARTE 
NELSON MANDELA

Ekiteko garaia da

Hiriguneak munduko lurraldearen %1 dira, energiaren %75 kontsumitzen dute, berotegi 
efektuaren gas-isurketen %80 sortzen dituzte eta aberastasun ekonomikoaren %85 biltzen 
dituzte BPGari dagokionez.

Hiriguneetako biztanleriak landa-eremuetako biztanleria gainditu du, lurralde batzuetan 
kontzentratuta dagoelarik, esate baterako Europan, biztanleriaren %80. 2050. urtean biztan-
leriaren %70 hiriguneetan biziko da. 

Hiriguneak produkzio eta kontsumoko lehenengo mailako guneak dira, eta, beraz, iraunkor-
tasuna ekonomia berderako gakoetako bat da. Hiriguneak nazioarteko agendaren ardatz 
nagusiak dira iraunkortasun globala bezalako gaietan eta, batez ere, klima-aldaketan.

Nazio Batuek «ekonomia berdeak» hiriguneetako bizitza iraunkorragorako bidea erraztuko 
duela eta karbono-isurketa gutxiko mugikortasuna izango duela azpimarratu nahi izan dute. 
Gainera, negozioak era askoz iraunkorragoan egin ahal izango dira, ongizatea eta ekitate 
soziala hobetuz, ingurune-arriskuak eta ekologia-urritasuna era adierazgarrian murriztuz. 
Gaur egun bizi dugun krisi honen aurrean, oraingo krisi honek erakutsi digun gauzetako bat 
honako hau da: «ekonomiak orain arte funtzionatu duten moduan jarraitzea, dagoeneko, ez 
da aukera bat» (UNEP 2011). 

Beste alderdi askoren artean, hirigune berdeen sustapenak efizientzia eta produktibitatea 
igotzen dituela nabarmentzen da. Hiriguneak berdeago bihurtzea, eraikin berde berriak 
eraikitzea, orain daudenak eta energia eta baliabide gehiegi kontsumitzen dituztenak egoki-
tzea, eta garraio sektorean efizientzia energetikoa hobetzea erregai garbiak erabiliz eta ibil-
gailu partikularra garraio publiko edo motorizatuak ez direnengatik ordezkatuz. Neurri 
guzti hauek modu adierazgarrian aurrezten lagundu dezakete, eta aldi berean honek onura 
ekonomiko eta osasun-onurak ekarriko ditu. 

UNEPa beste aldetik, ez da krisialditik ateratzeko “ekonomia berdea” defendatzen duen na-
zioarteko erakunde bakarra. Atzerapen honek beste esparru guztiei bezala, «enplegu ber-
deari» eragiten dio, nahiz eta azkeneko hau hurrengo urteetan ziur aski haziko den. Eta 
horretan lan egin behar dugu gobernu eta enpresek. Ildo honetan, Lanaren Nazioarteko 
Erakundeak (OIT) ekonomia berdeak mundu osoan hurrengo bi hamarkadetan 15 eta 60 
milioi lanpostu sortu eta milaka eta milaka lagun pobreziatik atera ahal dituela bermatzen 
du. 

OITren informe honek zentzu honetako ekimen batzuk aipatzen ditu, esate baterako Ale-
maniako eraikinen energia-efizientziarako programa. Honek 100.000 euroko inbertsioa izan 

du eta 300.000 zuzeneko lanpostu sortzen ditu urtero. Eta emakumea ekonomia berdeago 
baten kolektibo onuradun nagusienetarikoa izango zela ere esan du. 

Ekonomia berdea lortzeko, UNEPren ustez, lau ekintza nagusiren inguruan lan egin behar-
ko litzateke: kutsaduraren eta berotegi-efektuko gasen isurketa murriztea, baliabide natura-
len efizientzia, bioaniztasuna eta ekosistemen zerbitzuak zaintzea eta ekitate soziala lortzea. 
Martxan jartzen laguntzeko, UNEPk hurrengo 40 urteetan munduko BPGaren %2 inbertituz 
nahikoa izango liratekeela kalkulatu du. Beste alde batetik OIT-k zortzi sektore nagusi zehaz-
ten ditu helburu horretarako: nekazaritza, basoak, arrantza, energia, baliabideen manufak-
tura intentsiboa, birziklapena, eraikuntza eta garraioak. 

Kontsumitzaileok ere «ekonomia berdearen» garapenaren helbururako gakoak gara. Orain 
dela gutxi, 2012ko Ingurumenaren Munduko Egunean, NBEren Idazkari Nagusia den Ban 
Ki-Moonek honako hau esan du: «nahiz eta mundu mailako joera eta mehatxuen aurrean 
banakako erabakiak txikiak iruditu, milaka pertsonok ahaleginak bateratzen ditugunean, 
desberdintasun izugarria lortu dezakegu”. 

Kontsumitzaileok badaukagu, duda barik, enpresetan, euren jarduteko eta produzitzeko eran 
eta merkaturatzen dituzten produktuetan izugarrizko eragiteko gaitasuna. Kontsumo era-
ginkorreko produktuak erosten baditugu (bai bizitza erabilgarriaren ikuspuntutik bai sortu-
tako materialen eta euren geroko balorizazio-gaitasunagatik), ingurunea zaintzen dugu, 
kalitatezko enplegua sortzen dugu eta “berdean” pentsatzen eta jarduten duen sistema pro-
duktiboa garatzen dugu. Kontsumoa egungo sistemaren osagairik garrantzitsuena delako 
eta iraunkorra bihurtzea, beraz, gure ardura delako. Gainera hazkuntza materialak edo 
kontsumo handienak ez du ezinbestean jendea zoriontsuago egiten, ezta nahitaez aurrera-
pen-maila handiagoa ekarri ere. Kontsumoa arrazoizkoa eta arduratsua izan behar du eta, 
beraz, adimenez jokatu behar dugu.

HACIA UN DESARROLLO SOSTENIBLE:  
OPORTUNIDADES DE TRABAJO  
DECENTE E INCLUSIÓN SOCIAL  
EN UNA ECONOMÍA VERDE

http://www.bizkaia21.net/biblioteca_virtual/detalle_documento.asp?idDoc=801&btnBuscar=1&cbTodos=0&cbRelevancia=0&cbLanguage=&cbFormato=&txtTexto=oportunidades+de+trabajo+decente&idPagina=122&volver=4&idioma=eu&pag=1&orden=5&tipoOrden=1

ARAZO BAT DAGOELA  
ETA ZERBAIT EGIN BEHAR DUDALA 

ESATEN DIDAN ZERBAIT DAUKAT NIRE BAITAN. 
BERAZ, ZERBAIT EGITEN ARI NAIZ 

WANGARI MAATHAI

Bizkaia, bide adimentsu eta iraunkorrean dabil?

Behin eta berriz Bizkaia iraunkortasunaren bidetik ote dabilen gogoeta egiteko, ebaluatzeko 
eta jakiteko, hurrengo galdera hau errepikatzen dugu eta darabilgu: ea Foru Aldundia eza-
rritako helburuak lortzen ari den, eta garapen iraunkorrerantz abiatutako gizarte gisa aurre-
ra jotzeko oinarriak ipini dituen.

Bizkaia 21 Egitasmoak (B21E) iraunkortasunari buruz lan egiteko Foru Erakundeak daukan 
estrategia zehaztu du. Egitasmo honetan, baldintza horiek sortzeko betebeharraren aurrean, 
Bizkaiko Foru Aldundiak emandako erantzunaren ildo nagusiak bildu dira, iraunkortasuna-
ren alde erakunde gisa duen erantzukizun eta konpromisotik abiatuta. Iraunkortasuneko 
Agenteen figura da ezarritako baliabide nagusia, izan ere, hauek Aldundiaren Sail guztiak 
ordezkatzen dituzte. Bestalde, Iraunkortasunean oinarritutako Hezkuntzarako Ekintza Egi-
tasmoari (IHEE) B21Eek garapen iraunkorrerako hezkuntzaren alorrean ezarritako lan-il-
doak osatzen ditu: iraunkortasunarekiko ohitura eta jarrera hobeak lortzeko asmoz, aldake-
taren erronkan laguntzeko informazioa ematea eta argitzea. Halaber, belaunaldi barruko eta 
belaunaldien arteko egokitasunaren helburuari begira, zentzuzko jokamolde solidarioak 
finkatzea.

Izan ere, marko estrategiko horren barruan, eta Bizkaiko Foru Aldundiak sustatutako balia-
bide eta jardueren artean, 2010ean «Biztanleen Mahai Foroa» eratu zen herritarrek ebalua-
tzeko eta parte hartzeko tresna gisa. Aldundiaren kontsultarako foroaren bitartez, bere 
jarduerek bizkaitarren artean duten eragina nahiz horiekiko gogobetetze-maila, lehentasu-
nak eta kezkak ezagutarazi nahi ditu.

«Bizkaian Garapen iraunkorrak izandako bilakaera adierazle objektiboen eta bizi- kalitatea-
ren azterketan oinarrituta» izenburuko argitalpen hau 2011n egindako II. Herritarren 
Mahaiaren emaitza da. Ikusgai dago iraunkortasunari buruzko Bizkaiko atarian: www.biz-
kaia21.net («Bizkaia 21 / Foru Agenda 21» blokearen barruan).

Foroaren edizio honetan, Bizkaian iraunkortasunaren kulturaren ezagutze- eta bereganatze
-mailari buruzko ikerketa kualitatiboa burutu zen. Oraingo honetan, iraunkortasunak Biz-
kaian izandako aurrerapenari buruzko neurketa objektiboa egiten saiatu gara. Gainera, 
iraunkortasunaren aurrerapena bizkaitarren bizi kalitatean izaten ari den eragina ebaluatu 
nahi izan dugu.

Garapen iraunkorrari zein bizi-kalitateari lotutako alderdien bilakaera neurtzeko adierazle 
objektiboak bilatzea izan da ikerketaren lehenengo zatiaren xedea, bakoitzaren dimentsioak 
begiratuta. Eta ikerketaren bigarren zatiak hautemandako bizi-kalitatearen maila eta hura 

http://www.bizkaia21.net
http://www.bizkaia21.net

osatzen duten alderdien –besteak beste, garapen iraunkorraren– garrantzia eta balorazioa 
neurtzeko helburua izan du. 

Azkenik, hautemate subjektiboak eta ikertutako bizi-kalitatearen adierazleei buruzko bila-
kaera objektiboak alderatuz, amaitu da Herritarren Mahaiaren jarduera. Horren bidez, el-
karreraginak aztertu eta iraunkortasunaren nahiz bizi-kalitatearen Bizkaiko bilakaeran es-
leitutako erantzukizunak ezagutarazi nahi izan dituzte. 

Ikerketaren ondorioak jakinarazi eta horren emaitzak aurreratu gabe, Bizkaian bide onetik 
doala azpimarratu behar dugu. Izan ere, mende honetako lehenengo hamarkadan izandako 
bilakaerari dagokionez, joera positibo argian gaude. Bilakaera positiboa izan da eremu eko-
nomikoari, ingurumenari nahiz baliabideen erabilerari eta gizartearen atal guztiak garape-
nean txertatzeari dagokienez. Eta herritar gehienek badakite hobekuntza ematen ari dela, 
zailtasunak zailtasun, historia garaikidearen krisi nagusietariko batean gauden honetan. 

Hala ere, ibili beharreko bidea eta hobetu beharrekoa oraindik handia bada ere, bide horre-
tan aurrera egiten jarraitu behar dugu.

Gainera, ikerketa honekin, oinarri metodologikoa eta adierazleen egitura ezarri da. Horien 
gainean egin daitezke etorkizuneko ikerketak eta Bizkaiko Lurralde Historikoko garapen 
iraunkorraren eredu bateranzko bilakaeraren jarraipenak. Foru Aldundian bide hori jorra-
tzeko asmoa daukagu.

Bestetik, hemen azaldutako gaiei buruz irakurtzera eta gogoeta egitera gonbidatu nahi zai-
tuztet. 

Iosu Madariaga Garamendi 
Ingurumen Foru Diputatua  

2012ko iraila

MUNDUAN IKUSI NAHI  
DUGUN ALDAKETA IZAN BEHAR DUGU 

MAHATMA GANDHI

BIZKAIA 21 EGITASMOA 

http://www.bizkaia21.net/interior.asp?idpagina=17&idioma=eu

1.  SARRERA

1.1.  Aurrekariak

Bizkaia 21 Egitasmoaren eta IHEE-Iraunkortasunean oinarritutako Hezkuntzarako Ekintza 
Egitasmoaren markoan, 2010eko ekitaldiaren lehenengo seihilekoan, Bizkaian iraunkorta-
sunaren kulturari buruz zegoen ezagutza- eta onartze-maila aztertzeko ikerketa kualitatiboa 
egin zen. Ikerketa horren helburuak hurrengo hauek izan ziren:

− � Bizkaiko herritarrek garapen iraunkorrari buruzko kontzeptuak zein neurritan ezagutu 
eta onartu dituzten zehaztea.

− � Iraunkortasunari buruzko gizartearen kezkak eta beren arrazoiak zein alderdi eta gairi 
buruzkoak diren ezagutzea.

− � Bizkaiko Foru Aldundiak iraunkortasunaren alde burututako jardueraren eragina eta ba-
lorazioa ebaluatzea eta balorazio hori azaltzen duten arrazoiak ezagutzea.
•  �Jarduera horiek ezagunak diren aztertzea.
•  �Gizartearen kezkei erantzuten dieten ezagutzea.
•  �Jarduera horiek nola baloratzen diren ezagutzea.
•  �Balorazio horren arrazoiak zehaztea.
•  �Gogobete gabeko eskariak eta sorbidean egon daitezkeenak detektatzea

Ikerketa horretatik, jarraian azaldutako hainbat ondorio atera dira.

− � Bizkaitar herritar-multzo garrantzitsu batek ezagutzen ditu iraunkortasuna eta garapen 
iraunkorra kontzeptuak, baina zenbait kolektibok horiek ez dituzte ezagutzen ezta uler-
tzen ere, batez ere, hezkuntza formalean gutxien ibilitakoek.

− � Bizkaia 21 Egitasmoan eta IHEEn iraunkortasunaz eta garapen iraunkorraz herritarrak 
sentsibilizatzeko aurreikusitako baliabideak arrakastatsuak izan dira. Hala ere, pertsona 
talde garrantzitsu batekin oraindik lan egin behar da.

− � Iraunkortasuna terminoa ezagutzen zutenek garapen orekatuaren ideiarekin lotzen zuten, 
betiere ingurumena eta etorkizuneko belaunaldien beharrizanak errespetatzen baditu. 
Ezagutzen ez zutenek garapen iraunkorra hazkunde ekonomiko iraunkorrari lotzeko joe-
ra izaten zuten.

− � Elkarrizketatutakoen artean multzo garrantzitsu batek iraunkortasuna edo garapen iraun-
korra kontzeptuak ezagutzen ez zituenez, herritarren artean hedatuago eta hobeto uler-
tzen den «bizi-kalitatea» delako kontzeptuari iraunkortasunaren barruko alderdiak zein 
neurritan lotzen zituzten aztertu zen. Horrenbestez, honako emaitza hauek atera ziren:
•  �Garapen ekonomikoa, gizarte garapena –herritarrek oinarrizko zerbitzuak eskuratze-

ko aukera gisa ulertuta– eta ingurumenaren babesa dira, hain zuzen, bizi-kalitatearen 
oinarrizko alderdiak. Garapen iraunkorrak herritarrek bizi-kalitateaz duten iritziaren 
zati bat osatzen du, baina bizi-kalitatea kontzeptuari esangura zabalagoak eman diz-
kiote, ezaugarritzen duten eragile gako gisa kulturaren eta giza harremanen arloetako 
alderdiak sartu eta gero. Izan ere, daukagunarekin zoriontsua izaten jakitea eta senide 
arteko eta ingurunearekiko harreman onak edukitzea bizi-kalitatea ezaugarritzen zu-
ten eragileak dira, eta alderdi horiek garapen iraunkorraren eremua argi eta garbi 
gainditzen dute.

•  �Ikerketaren arabera, bizkaitarren ustez, ingurune naturalaren babesa garapen-proze-
suaren oinarrizko mugatzailea da. Garapen ekonomikoak ingurumenean izandako 
inpaktua gutxitzeko ideia motelduta agertzen da beti eta gizartearen parte-hartzearen 
bitartez azaldutako beharrizan kolektiboak gogobetetzera zuzendu behar da.

•  �Bizkaian bizi-kalitatea hobetu delakoan zeuden, baina azken urte bietako bilakaera 
ekonomikoak hautemandakoa aldatu du, etorkizunari buruzko ziurgabetasuna sortuta. 
Narriaduraren alderdi nagusiak hirien hazkunde gogorrari eta azpiegitura handiek 
mendi eta basoetan izandako inpaktu negatiboari lotuta daude.

•  �Herritar gehienen ustez, bizi-kalitatea hobetzen gehien lagundu duten herri-erakun-
deak Aldundia eta Udalak izan dira.

1.2.  Egindakoaren balorazioa

Jakina denez, lehenengo ikerketa horrek Bizkaiko Lurralde Historikoan iraunkortasunaren 
kultura zein neurritan ezarrita zegoen ezagutzeko aukera eman zuen eta, bere bidez, iraun-
kortasuna sustatzeko politiken ezarpenean herritarrek hautemandako aurrerapenak neurtu 
zitezkeen.

Ikerketa honek iraunkortasunari eta garapen iraunkorrari buruz herritarrek duten iritzia 
ezagutzeko informazio erabilgarri eta esanguratsua eman zuen. Herri-erakundeen jarduera 
ildoek benetako eskariei erantzuten dietela ziurtatzeko, hainbat muga agertu ziren:

− � Ikerketa aitzindaria izateagatik ikerketa kualitatibo bat egin behar izan zen, ikergaiari 
buruzko aurreko azterketarik ez zegoelako. Iraunkortasunaren gaiari buruz gizartean 
dauden joera nagusiak azaltzeko aukera eman arren, ikerketa horren bidez, ezin izan zen 

neurtu ez herritargoaren tamaina, ezta iraunkortasunaren kultura noraino ezarri den. 
Halaber, ezin izan zen zehatz-mehatz neurtu herritarrek garapen iraunkorrera zuzendu-
tako politikez egindako balorazioa.

− � Ikuspegia zela eta, iraunkortasunaz eta garapen iraunkorraz herritarrek zuten pertzepzioa 
soilik ezagutzeko aukera ematen zuen. Horrela, hautemandakoaz harago, Bizkaian gara-
pen iraunkorra benetan hobetzen ari zen ezagutzera ezin zen heldu.

1.3.  Ikerketa berriaren helburuak

Horregatik, 2011ko ekitaldian aurreko ikerketaren mugak gainditzeko aukera emango lukeen 
azterketa egiteko aukera plazaratu zen, hurrengo helburu hauek lortzeari begira:

− � Bizkaian iraunkortasunak izandako aurrerakuntzaren neurketa objektiboa: Helburu 
hori garatzeko adierazle objektiboez osatutako sistemak bilatu dira. Horien bidez, Bizkaian 
garapen iraunkorrari eta bizi-kalitateari dimentsio desberdinetan lotutako alderdien bila-
kaera neurtzeko aukera egon da. Prozesu horri dagokion emaitza onena iraunkortasunari 
buruzko adierazle sintetiko bat lortzea litzateke, lortutako aurrerapen-maila laburbiltzeko.

− � Iraunkortasunaren aurrerakuntzak herritarren bizi-kalitatean izandako inpaktuaren 
ebaluazioa: Horretarako, herritarren lagin adierazgarri jakin bati inkesta bat egin zaio, 
hautemandako bizi-kalitate maila zein hura osatzen duten alderdiei eskainitako garrantzia 
neurtzeko, besteak beste, garapen iraunkorrari lotutako alderdiak.

− � Iraunkortasunean izandako aurrerakuntza eta hautemandako bizi-kalitatearen ar-
tean dagoen erlazioa aztertzea: Iraunkortasunak eta bizi-kalitateak izandako bilakaera-
ren adierazle subjektibo zein objektiboak eduki eta gero, pertzepzio subjektiboen bilakae-
ra bizi-kalitateari buruzko adierazleen bilakaera objektiboarekin alderatu da, 
elkarreraginak aztertzeko asmoz.

− � Iraunkortasunaren eta bizi-kalitatearen bilakaeran erantzukizunak egozteari buruz-
ko azterketa. Aurreko ikerketan bezala, Bizkaian herri-erakundeak iraunkortasunaren 
eta bizi-kalitatearen bilakaeraren arduradun gisa zein neurritan ikusten dituzten ezagutu 
nahi izan dugu.

1.4.  Ikerketaren metodologia

Proposatutako helburuetariko bakoitza lortzeko metodologia berezia erabili dugu:

− � Garapen iraunkorrean izandako aurrerakuntza objektiboa aztertzea: Lanaren zati 
horretan Eusko Jaurlaritzaren eta Bizkaiko Foru Aldundiaren estatistika-bulegoetan adie-
razleak eta datu objektiboak bilatu ditugu bizi-kalitatearen bilakaera ezagutzeko, betiere, 
ikuspegi orokorra erabilita eta hura osatzen duen alderdi bakoitza kontuan hartuta. In-

formazio horrekin datu datu-basea, aztertu eta azaldu dugu. Gainera, iraunkortasun eta 
bizi-kalitateari buruzko indize sintetikoa osatzen saiatu gara.

− � Bizkaiko herritarrek bizi-kalitate, iraunkortasun eta garapen iraunkorrari buruz 
duten iritzia aztertzea. Bigarren helburua lortzeko, Bizkaiko herritarrak ordezkatzen 
dituen 401 lagunez osatutako lagin adierazgarriari telefono bidezko inkesta egin zaio, 
bizi-kalitateari buruz duten iritzia neurtzeko asmoz. Erabilitako laginaren tamainaren 
arabera, konfidantza-maila %95,5ekoa da eta laginketa-errorea, berriz, +/-%5ekoa.

2.1. � Garapen iraunkorraren aurrerapenaren neurketa 
objektiboa egiteko adierazle-sistemen aurrekariak

Orain dela hamarkada batetik hona, garapen iraunkorra lortzearen ardura, politika publikoen 
ildo nagusia bilakatu da, bai mundu mailan, eta baita Europa, estatu-, autonomia-, probin
tzia- eta udalerri- mailan ere. Gure arloan, Urdaibaiko Adierazpenak EcoEuskadi 2020 Es-
trategiaren eta Bizkaia Planaren oinarriak zehazten eta argitara ematen ditu, eta hauek dira, 
hain zuzen, ardura honen erreferenterik hurbilenak.

GARAPEN IRAUNKORRA honela definitu izan da: «gaur egungo beharrizanak asetzea, 
ondorengo belaunaldien beharrizanak asetzeko gaitasunak aldatu barik» B21E (4. orr), eta, 
era berean «ekosistemen mugen barnean bizi-kalitatea hobetzea dakar» (IHEE, 4. orr). Eta, 
ondoren, honakoa zehaztu da.

2001eko urtarrilaren 22an Bilbon onartutako Euskal Herriko Iraunkortasun Konpro-
misoan zehaztutakoaren arabera, «garapen eredu berri hau ondorio guztiekin onar-
tzeak, gaur egungo ereduan aldaketa sakona eragiteko ahalegina egitea dakar. Aha-
legin hau, ongizate ekonomikoan, justizia sozialean eta ingurumen garbi eta 
osasuntsuan oinarritu behar da. Hiru zutabe hauek, sustatu behar dugun garapen 
ereduaren ezinbesteko oinarria dira».

Formulazio integral hau planteatu nahi den benetako erronkaren abiapuntua da: 
Kontua ez da soilik garapen iraunkorraren alderdi bakoitzean politika eta programak 
garatzea, baizik eta horrez gain eta bereziki, hiru dimentsioak integratzea. Hori dela 
eta, dagoeneko ez dira ingurumenean eta arlo sozialean eragina duten politika sozia-
lak ezarri behar, eta, era berean, garapen ekonomikoa eta ongizate soziala bermatzen 
ez duten ingurumen-programak ere ez dira aurrera eraman behar.

2. � BIZKAIKO GARAPEN IRAUNKORRAK 
DUEN MAILAREN NEURKETA 
OBJEKTIBOA

Beraz, GARAPEN IRAUNKORRAREN prozesuaren emaitza den IRAUNKORTASUNA, 
ekonomia, gizarte eta ingurumen-garapenetik predikatzen da, izan ere, Bizkaia 21 Egi-
tasmoaren sarreran (4. orr) zehazten denez: «unibertsalki onartua denez, epe luzera, 
gizarte- eta lurralde-kohesioa, hazkunde ekonomikoa, eta ingurumenaren babesa elka-
rrekin joan behar dira».

Garapen iraunkorra Administrazio Publiko desberdinek ezarritako politiken ildo nagusia 
bilakatu da, bai mundu mailan, eta baita Europa, estatu-, autonomia-, probintzia- eta uda-
lerri- mailan ere. Administrazio-maila bakoitzari adierazle-sistema hori ezarri dieten lanak 
hainbat izan dira. Ekarpen nagusi batzuk ondorengo dokumentuetan biltzen dira:

Maila globalean:
− � Nazio Batuen «Giza garapenari buruzko txostena».

Europa-mailan:
− � Garapen Iraunkorraren Europako Estrategia 2001.
− � Garapen Iraunkorraren Europako Estrategia 2006.
− � INEk argitaratutako Europar Batasuneko Garapen Iraunkorraren Adierazle Sistema, 

«Garapen Iraunkorra 2008».
− � Europako Batzordeak argitaratutako Europako Estrategia 2020, eta Lehentasunezko 

Helburuetarako hauen ildo adierazleak, «Europa 2020: Hazkunde adimentsu, iraunkor 
eta integratzailea».

Estatu-mailan:
− � INE Kopuruak 2/2007.
− � INEk argitaratutako garapen iraunkorraren estrategia espainiarrari lotutako adieraz-

leak, «Garapen Iraunkorra 2008».

Autonomia-mailan:
−  �Eusko Jaurlaritza: Ingurumen Adierazleak 2006.
−  �Eusko Jaurlaritza: Garapen Iraunkorraren Euskadiko Adierazleak 2011.
−  �Eusko Jaurlaritzak argitaratutako EcoEuskadi 2020ren adierazle nagusiak.

Bizkaia-mailan:
− � ECI Proiektua.
− � BFA, «Bizkaiko udalerrien iraunkortasun adierazle sistema».

Ondoren adierazten den lanean, adierazleen aukeraketa gidatzeko honakoetan erabilitako 
adierazle-sistema erabiliko da: Eusko Jaurlaritza, «Garapen Iraunkorraren Euskadiko Adie-
razleak 2011». Izan ere, Europako Batasuneko garapen iraunkorraren adierazleak modu 
sintetikoan biltzen ditu, testuinguru autonomikora eta maila honetako informazio estatis-
tikoaren erabilgarritasunera egokituak. Hala ere, Bizkaia-mailan garatu ahal izateko, alda-
keta batzuk egin behar izan dira, eta hala dagokionean txostenean adierazten joango dira. 
Izan ere, EAE barruko Lurralde Historikoan kendutako adierazle batzuk ez daude erabilga-
rri, edo, beste kasu batzuetan, denborazko serie batzuek ez daukate jarraipenik. Egokitzapen 
hauek txostenean zehar eta dagokionean zehazten joango dira.

Adierazle hauen egokitzapenaz gain, hauek egituratzeko modua aldatu da. Hain zuzen, ga-
rapen iraunkorraren hiru eremu nagusietako zeini egiten dion erreferentzia adierazteko 
taldekatu dira honela: Garapen ekonomikoa, justizia soziala edo ingurumenaren zaintza; 
beraz, Eusko Jaurlaritzako txostenean taldekatu ziren ez bezala jarri dira, txosten hartan 
hamar epigrafe bereiztu izan zirelako.

2.2. � Bizkaiko garapen iraunkorraren adierazle 
objektiboak

Garapen iraunkorraren ideiaren oinarri den eremu kontzeptualaren arabera, Bizkaiko lu-
rraldean iraunkortasunak eta bizi-kalitateak nola eboluzionatu duten jakiteak, gutxienez 
honako galderei erantzuna ematea dakar:

− � Bizkaiko lurralde historikoko biztanleen aberastasun-maila igo al da?
− � Aberastasun hori modu eraginkorragoan, hau da, baliabide gutxiago erabilita eta in-

gurumenari kalterik txikiena eraginda lortu al da?
− � Lortutako garapen-maila sozialki inklusiboa al da?
− � Biztanleak gai al dira bere bizi-kalitateari eragiten dioten politikak zehazterako orduan 

modu efektiboan parte hartzeko?

Jarraian, eta azterketa hauei erantzuteko, administrazio-maila bakoitzeko iraunkortasune-
rako adierazle-sistema desberdinek proposatutako adierazle guztietatik batzuk aukeratzen 
joango dira. Helburua, dagoen informazio guztia nolabait laburtzea da, alderdi nagusiak 
azpimarratuz, zehaztasun larregitan galdu gabe eta planteatutako galderei ahalik eta eran-
tzunik argiena emanez. Gorago aipatu bezala, Garapen Iraunkorraren Europako Estrategia-
ren adierazle sisteman proposatutako adierazle berberak aukeratzeko saiakera egin da. 
Hauek, gero, Euskadirako Garapen Iraunkorraren Adierazleak 2011n delakoan egokituak  
izan dira. Soilik lurralde historikoan Eusko Jaurlaritzak erabilitako adierazleen desagrega-
tzaileak aurkitu ezin izan direnean, gai berbera estaltzeko ad hoc adierazleengatik ordezka-
tu dira.

2.2.1.  Aberastasunaren bilakaera Bizkaiko Lurralde Historikoan

Aberastasun-maila neurtzeko orduan, gehien erabilitako adierazlea BPG per capita da. Nahiz 
eta Europako iraunkortasun adierazle-sistemak neurketa prezio finkoetan egitea gomenda-
tu, dokumentu honetan BPG per capita ohiko prezioetan bildu da. Izan ere, lurralde histo-
rikoan Eustatek argitaratutako datu ofizial bakarra da. Modu honetara aurkeztuta, adieraz-
le hau ez da garapen ekonomikoaren isla garbia. Izan ere, ez du ekoizpenaren hazkunde 
erreala soilik hartzen, baita inflazioak bere neurketaren aurrean daukan eragina ere; infla- 
zio-prozesuen aurrean, erreala baino hazkunde handiagoa duela dirudi, eta deflazio-proze-
suetan hazkunde erreala gutxiesteko joera dago.

Datuak ezagunak izanik, zaila da inor ezustean harrapatzea. Laburpena erraza da: BPG per 
capita etengabe hazi da 2001etik 2008ra; 2009an uzkurtze handia izan zen; eta susperraldi 
txiki bat 2010ean. Nolanahi ere, susperraldiak susperraldi, urte horretako BPG per capita ez 
da iritsi 2008ko mailara. Eta badirudi atonia horrek 2011ko ekitaldian ere iraun duela.



23

Bizkaian Garapen Iraunkorrak izandako bilakaera 2.  BIZKAIKO GARAPEN IRAUNKORRAK DUEN
MAILAREN NEURKETA OBJEKTIBOA

3. GRAFIKOA

0,0 

0,5 

1,0 

1,5 

2,0 

2,5 

3,0 

3,5 

4,0 

2010-3 2010-4 2011-1 2011-2 2011-3 

A
ld

ak
un

tz
a 

ta
sa

Hiruhilekoak

Bizkaiko BPG hiruhilekoaren arabera.  
Prezio arruntetan

Iturria: Eustat.

Izan ere, badirudi datuek berretsi egiten dutela Bizkaian atonia ekonomikoak iraun diraue-
la, eta urtetik urterako hazkunde tasa krisiaren aurretikoa baino askoz ere apalagoa dela. 
Laburpen orokor gisa, esan daiteke Bizkaian garapen iraunkorraren dimentsio horrek bila-
kaera positiboa izan duela, baina 2009an izandako uzkurtzeak 2006ko mailara eraman zue-
la BPG per capita, eta gero, 2010ean, hazkunde txikia gertatu zela.

2.2.2.  Eraginkortasuna baliabideen kudeaketan

Garapen iraunkorraren helburua zera da: garapen-maila altua lortzea, baina etorkizuneko 
belaunaldien potentzialtasuna kolokan jarri gabe. Hori lortzeko, edozein hazkunde-prozesu 
lortzeko baliabideak ahalik eta eraginkortasun handienaz kudeatu behar dira. Atal honetan 
honako galdera honi erantzun behar diogu: ea garapen ekonomikoaren hazkundea lortzeko 
prozesuan, baliabideen erabileraren eraginkortasunean ere aurrera egin ote den. Alderdi 
hori aztertzeko, honako adierazle hauek aukeratu ditugu:

− � Lanaren produktibotasunaren bilakaera.
− � Ekonomiaren energia-intentsitatea.

Baina eraginkortasuna ez da eskatu behar ekoizpen-prozesuen iraunkortasunean soilik. Ho-
rretaz gain, kontsumo ohitura arduratsuagoak ere ezarri behar dira, etorkizunean kalterik 
ez eragiteko moduan, edota ingurumena eta beraren baliabideak gehiegikeriaz ez erabiltze-
ko moduan. Horregatik, atal honetan honako alderdi hauek ere landu dira:

− � Udal hondakinen ekoizpena eta tratamendu maila.
− � Berotegi efektuko gasen ekoizpena.

− � Airearen kalitatea.
− � Uraren kalitatea.
− � Lurzoruaren erabilera.

Zarataren inguruko datuak izatea ere interesgarria izango litzateke, udal mailan inguru-
men-arazo horrek jende gehienen kezka eragiten baitu. Halere, ez dugu kontuan hartu, ez 
dugulako Bizkaia mailako adierazle bateraturik eta segida historikorik.

2.2.2.1.  Lanaren produktibitatearen bilakaera

Adierazle hori Euskadin eta Europan garatutako sistemetan agertzen da. Euskadiren kasuan, 
adierazle hori zehazteko, BPGren eta orotara lan egindako orduen arteko zatiduraren urte-
tik urterako bilakaera hartu da oinarritzat. Nolanahi ere, ez da argitaratu Bizkaiko Lurralde 
Historikoan lan egindako orduen datua eta, horregatik, adierazle horren hurbilpena egitea 
erabaki dugu: BPGren eta lanean ari diren pertsona-kopuruaren zatiduraren bilakaera az-
tertu dugu, zehazki. Ekoizpen-prozesuetan baliabide gutxiago erabiltzen da eta, zalantzarik 
gabe, eraginkortasunaren eta epe luzerako iraunkortasunaren adierazlea da hori.

Iturria: Guk geuk eginda, Eustaten datuetan oinarrituz.

Datuek agerian jartzen dute azken hamarkadan Bizkaian etengabe hobetu dela laneko pro-
duktibitate maila, eta lehiakortasunaren eta iraunkortasunaren ikuspuntutik, bilakaera po-
sitiboa antzematen da. Nolanahi ere, azpimarratu egin behar da langile bakoitzeko produk-
tibitatearen hazkunde-maila apalagoa izan dela, BPG nominalaren hazkunde-mailarena 
baino.

2.2.2.2.  Ekonomiaren energia-intentsitatea

Kontuan hartu beharreko beste alderdietako bat zera da: zenbat energia kontsumitzen duen 
ekonomiak ondasunak eta zerbitzuak ekoizteko. Iraunkortasunaren ikuspuntutik, positibo-
tzat jo behar da energia kontsumoaren hazkundea BPGren hazkundearen azpitik egotea. 
Izan ere, horrek baliabide gutxiago kontsumitu dela adierazteaz gain, energia-kontsumoak 
ingurumenean inpaktu gutxiago izango duela adierazten baitu, batez ere agente kutsatzaileei 
dagokienez.

INEk nahiz Eustatek etxebizitzetako elektrizitate-kontsumoaren adierazlea aukeratu dute 
oinarritzat energia-kontsumoa neurtzeko. Bizkaian estatistika berdinik aurkitu ez dugunez, 
adierazle horretarako hurbilpen bat egin dugu, hau da, «energiaren barne kontsumo gor-
dina», «petrolio tona baliokidetan» neurtuta. Adierazle hori Energiaren Euskal Erakundeak 
garatu du, eta errealitate horretarako hurbilpena ahalbidetzeaz gain, ikerketa taldeen ustez, 
neurtu nahi den kontzeptua eraginkortasun handiagoz operatibizatzen du, batez ere BPG-
rekin erlazionatu nahi badugu, argi adierazten duelako BPG unitate bakoitzeko zer ener-
gia-kontsumo dagoen.

Zehazki, bi adierazle aukeratu dira: energiaren barne-kontsumo gordina, eta azken erabile-
retarako energia-kontsumoa. Bi kasuetan, argi gelditu da 2001az geroztik Bizkaian ekoiztu-
tako BPG unitate bakoitzeko geroz eta energia kontsumo gutxiago behar dela.

Nolanahi ere, Europa 2020 Estrategiak beste bi helburu ere ezarri ditu, garapen iraunkorrean 
BPG unitate bakoitzeko energia-kontsumoa murriztea baino harago jo behar dela uste due-
lako. Estrategia horrek zera hartu du helburutzat: energiaren azken kontsumoa BPGren 

bilakaerari lotu gabe, 2020. urtean energia-kontsumoaren %20 murriztea 2005 urtearekiko. 
Era berean, kontsumitzen den energiaren %17 iturri berriztagarrietatik etortzea ere zehaztu 
du. Adierazle horiek kontuan hartuta, Bizkaiko ekonomiaren energia-iraunkortasuna ez dago 
bermatuta. Alde batetik, energia-kontsumoa gora doa, nahiz eta BPG unitate bakoitzeko 
energia gutxiago behar izan. Baina, gainera, 2011ko EEEren «Euskadi Energia 2010» txoste-
nak agerian jarri duenez, energia berriztagarriak helburuaren oso azpitik erabiltzen dira. 
2010eko ekitaldian, zehazki, energia osoaren %7,3 baino ez ziren erabili. Egoera are zailagoa 
da auto-hornikuntzaren ikuspuntutik: 2010. urtean, Euskal Autonomia Erkidegoan kontsu-
mitutako energia osoaren %5,8 baino ez zen eskuratu bide horretatik. EEEk ez du Lurralde 
Historikoen araberako datu xehakaturik eskaini.

2.2.2.3.  Hiri-hondakinen ekoizpena

Gorago aipatu dugunez, garapenaren izaera iraunkorra ez da neurtzen soilik ekoizpenaren 
aldetik, kontsumoaren alderdia ere neurtu behar baita. Energia-kontsumoaren adierazleek, 
eta batez ere azken erabileretarako energia-kontsumoaren adierazleak, agerian jarri dute 
Bizkaian kontsumo arduratsuko ereduetarako bilakaera gertatzen ari dela. Urteko eta biz-
tanleko sortzen diren etxeko hondakinen adierazleak joera hori berretsi du. Datuek agerian 
uzten dutenez, hamarkadako lehen hiru urteetan etxeko hondakinen ekoizpena asko hazi 
zen, baina gero, 2003 eta 2008 bitartean, egonkortzera egin zuen. 2008 amaieran eta 2009an, 
krisia abiatzearekin batera, beherakada nabarmena izan zuen.

Iturria: Guk geuk eginda, Bizkaiko Foru Aldundiaren datuekin.

BPG nominalaren bilakaera eta pertsonako eta urteko sortzen diren etxeko hondakinen bi-
lakaera alderatzen baditugu, agerian dago bi magnitude horien artean alde handia dagoela.

Era osagarrian, hondakin horiek kudeatzeko prozesua nabarmen hobetu da, eta horrek ere 
agerian uzten du Bizkaian garapen-prozesu iraunkorra gertatzen ari dela. Halatan bada, ha-
markadan zehar areagotu egin da era selektiboan tratatzen diren etxeko hondakinen ehunekoa: 
hamarkadaren hasieran %18 bazen, amaieran %25era iritsi zen; ia zenbateko bikoitza, beraz.

2.2.2.4.  Airearen kalitatearen eta CO2 igorpenen bilakaera

Bi adierazleri esker jakin dezakegu zein den airearen kalitatearen egoera: udal airearen kali-
tatea ona duten urteko egunen ehunekoa, eta CO2 isuriak guztira. Lehenengoak airearen 
kalitatearen dimentsioak herritarrengan duen inpaktua hartzen du kontuan; bigarrenak, 
berriz, Bizkaiko gizarteak eta ehun produktiboak klima aldaketa sahiesteko duten konpro-
miso-maila adierazten du.

Lehen adierazleak bilakaera egonkorra du, eta aztertutako aldiaren hasieran eta amaieran 
lortzen dira emaitzarik onenak. Tarteko aldian, ordea, emaitzak txarragoak dira. Oro har, 
esan daiteke airearen kalitatean egonkortasunerako joera dagoela, baina azpimarratu egin 
behar da aldi horretan hazkunde ekonomiko handiena egon zen urteetan izan zirela adie-
razle horren emaitzarik txarrenak. Bestalde, nabarmendu egin behar da adierazle hori ez 
dela eguneratu 2008tik hona.

Iturria: Bizkaiko Foru Aldundia: «Iraunkortasunaren adierazle sistema».

CO2 gasen igorpenei dagokienez, epealdi osoan zehar gorako joera izan dute: 6,8 milioi tona 
izan ziren epealdiaren hasieran, eta 7,6 milioi tona amaieran. Bistan dagoenez, atmosferara 
CO2 gutxiago igortzeko helburua bete gabe geldituko da, argi eta garbi.



30

Bizkaian Garapen Iraunkorrak izandako bilakaera

12. GRAFIKOA

6.400.000

6.600.000

6.800.000

7.000.000

7.200.000

7.400.000

7.600.000

7.800.000

8.000.000

2001 2002 2003 2004 2005 2006 2007 2008

To
na

k

CO2 igorpenak Bizkaian.
Tonak

Iturria: Bizkaiko Foru Aldundia: «Iraunkortasunaren adierazle-sistema».

Nolanahi ere, BPGren hazkunde tasaren eta CO2 igorpen-tasa alderatuz gero, Bizkaiko eko-
nomiak ekoizten duen BPG unitate bakoitzeko CO2 gutxiago igortzen duela ikus dezakegu. 
Lurralde Historikoaren garapen ekonomikoaren ereduaren epe luzerako iraunkortasuna 
hobera doan seinaletzat ulertu behar da hori.

Iturria: �Guk geuk eginda, Eustaten eta Bizkaiko Foru Aldundiaren «Iraunkortasunaren adierazle sistema» 
datuen arabera.

Pentsa daiteke 2009-2010 urteetan egoera ekonomikoak txarrera egin ondoren, CO2 igorpenak 
egonkortu egin direla. Dena dela, ez dugu hipotesi hori bermatuko duen daturik aurkitu.

2.2.2.5. � Baliabideen kudeaketako eraginkortasunaren beste adierazle batzuk

Iraunkortasunaren adierazle-sistemetan, beste hiru oinarrizko dimentsiori buruzko adieraz-
leak ere aipatzen dira. Honako hauek, hain zuzen: herritarrek jasaten duten zarata-maila, 
uraren kalitatea eta lurzoruaren artifizializazio-maila. Adierazi dugunez, ez dugu aurkitu 
lehen alderdiari buruzko Bizkaia mailako adierazlerik, ez eta jarraipen segidarik edo denbo-
ra segidarik ere. Harrigarria da hori, kontuan hartuta Bizkaiko herritarrak gehien arduratzen 
dituen ingurumen-arazoetako bat dela, IHOBEk argitaratutako «2011ko Ekobarometro 
Sozialaren» arabera. Lan horrek jaso duenez, herritarren %38k dio zarata tokiko ingurumen 
arazoa dela. Gainera, geroago erakutsiko denez, Bizkaiko herritarren artean nagusi da adie-
razle horrek bilakaera okerra duen ustea. Horregatik, funtsezkoa da alderdi hori neurtzeko 
aukera emango duen adierazle-sistema bat ezartzea.

Kontrako egoeran gaude hazkundearen inpaktu ekologikoa neurtzeko uraren kalitatea eba-
luatu nahi dugunean. Izan ere, uraren kalitateari buruzko hamaika datu eta ikerlan daude. 
Dena dela, Bizkaian urtez urte izan den egoeraren eta bilakaeraren ikuspegi orokorra eskai-
niko diguten laburpen-txostenak falta dira. Horregatik, ondorenean egoeraren berri izaten 
lagunduko diguten adierazle batzuk aurkeztuko ditugu; alabaina, ezin izan dugu adierazle 
hori erabili geroago aurkeztuko den iraunkortasunaren aurkibide laburtuan.

Bizkaiko uraren kalitatea aztertzeko erabiliko dugun lehen adierazlea uraren kalitate ekolo-
gikoarena da. 2009an AMBIOTEK, SLk Bizkaiko Foru Aldundirako egindako ikerlanaren 
arabera «Bizkaiko uraren kalitateari buruzko monografiaren laburpena, 2009», interesatzen 
zaizkigun datetan abian ziren bi estazioak alderatuz, honako taula honetan ikusiko dugu 
uraren kalitate ekologikoak izan duen bilakaera:

1. TAULA

Uraren kalitate ekologikoa

2007 %2007 1985 %1985 Bilakaera

Oso ona   6   16,2   1     2,7 13,5

Ona   3     8,1   3     8,1 0,0

Hala moduzkoa   9   24,3 11   29,7 -5,4

Nahiko txarra 10   27,0   5   13,5 13,5

Txarra   9   24,3 17   45,9 -21,6

Ingurumen-helburuak betetzen dituzte   9   24,3   4   10,8 13,5

Ez dituzte betetzen ingurumen-helburuak 28   75,7 33   89,2 -13,5

Kontrol-estazioak guztira 37 100,0 37 100,0 0,0

Iturria: �AMBIOTEK, SL.

Laburtuz, esan daiteke 2007an Bizkaiko ibaietako urak ondo egotetik urrun zeudela, baina 
1985. urtetik aurrera hobera egin dutela.

Eskura dugun beste adierazle bat edateko uraren kalitatea da. Eusko Jaurlaritzako Osasun 
eta Kontsumo Sailak egin zuen bere garaian, baina 2007ko ekitalditik aurrera ez da argita-
ratu eguneraketarik. Adierazle horretan datuak eskuratu ditugun hiru aldiak hartzen badi-
tugu kontuan, Bizkaiko Lurralde Historikoan edateko uraren kalitatea oso altua da. Adibidez, 
adierazle hori argitaratu zen azken urtean, 2007an, herritarren %97,2k kalitate oneko ura 
eskura zezakeen.

Iturria: �Eusko Jaurlaritza. Osasun eta Kontsumo Saila. Osasun publikoari buruzko txostena. Edateko uraren 
kalitateari buruzko estatistika.

Azkenik, garapen ekonomikoaren eta bizitza sozialaren oinarrian dagoen beste baliabide 
garrantzitsu bat lurzorua da. Baliabide horren erabileran dagoen iraunkortasun maila eza-
gutzeko, bi aldagai nagusi jasotzen dituzte adierazle-sistemek: eskuragarri dagoen lurzoru 
guztiarekiko, lurzoru artifizialduaren ehunekoa, eta babes berezia duen lurzoruaren ehune-
koa. Bizkaian, datu horiek iraunkortasunaren adierazle-sisteman eta udalerriz udalerri jaso-
ta daude. Lurralde osorako adierazle bateratua lortzeko, udalerrietako datuen batez bestekoa 
hartzen da, eta ez zenbaketa independentea; hartara, azken informazioan gorabehera batzuk 
sortzen dira. Horixe gertatzen da, antza denez, lurzoruaren artifizializazioari buruzko adie-
razlearekin. Ingurumen, Lurralde Plangintza, Nekazaritza eta Arrantza Sailaren datuen 
arabera, 2011. urtean Bizkaiko Lurralde Historikoan artifizialduta dagoen azalera %10 baino 
handixeagoa zen. Datu hori, baina, Bizkaiko Iraunkortasunerako Adierazle-Sistemak eman-

dako datua baino askoz ere altuagoa da, horren arabera, 2008ko ekitaldian lurzoruaren %2,35 
baitzegoen artifizialduta.

Iraunkortasunaren ikuspegitik, natura-baliabideak eta biodibertsitatea zaintzeko lurzoru 
batzuk bereziki babesteak gizarteak iraunkortasunarekiko duen konpromisoa adierazten du. 
Bizkaian, udalerrietan lurzoru guztiekiko babestuta dauden lurzoruen batez bestekoa egon-
kor mantendu da. Aitzitik, lurzoru artifizialduaren batez bestekoaren gorakada nabarmena 
gertatu da joan den hamarkadan.

15. GRAFIKOA

Iturria: Bizkaiko Foru Aldundia: «Iraunkortasunaren adierazle-sistema».

Etorkizunari begira, eta Bizkaian garapen iraunkorraren garapena hobeto neurtzeko, atal 
honetan aztertutako datuen maiztasuna eta eskuragarritasuna hobetu egin beharko lirateke.

2.2.2.6. � Herri-erakundeek eta enpresek ingurumenaren kudeaketarekin 
duten konpromisoa

Aztertu ditugun iraunkortasunari buruzko adierazle-sistema guztietan, garapen iraunkorra-
rekin eragile ekonomiko nagusiek duten konpromisoa neurtzeko adierazletzat hartu da in
gurumen-kudeaketarako sistemak ezarri dituzten instituzioen eta enpresen kopurua. Biz-
kaian, alderdi horrek hobera egin duela erakusten dute datuek, azken hamarkadan halako 
sistemen hazkundea nabarmena izan baita enpresetan eta erakundeetan: bost bider gehiago, 
zehazki.

16. GRAFIKOA

Iturria: Bizkaiko Foru Aldundia: «iraunkortasunaren adierazle-sistema».

2.2.3.  Hazkundearen inklusibitatea

Iraunkortasunean garapen eraginkorra egotea eta garapen hori lortzeko baliabideen kon-
tsumoaren eraginkortasuna hobetzea funtsezkoak badira ere, hirugarren hanka garapen 
horren inklusibitatea da. Garapenaren inklusibitate maila neurtzeko, hainbat adierazle 
erabiliko dira:

− � Okupazio-tasa.
− � Emakumeen eta 45 urtetik gorako langileen okupazio-tasa espezifikoa.
− � Kide guztiak langabe dauden etxebizitza-kopurua.
− � Pobreziaren egoera objektiboa eta subjektiboa.
−  �Jaiotzako bizi itxaropena, eta bizi itxaropena 65 urterekin.
− � Herritarren partehartzea.

2.2.3.1.  Okupazio-tasa

Garapenaren ikuspuntu sozialetik, enplegua sortzeak izan behar du inpaktu garrantzitsuena, 
horixe delako herritarrek beren ogibidea eta garatzeko baliabideak eskuratzeko oinarrizko 
bidea. Oro har, 2001-2010 aldian okupazioaren bilakaera positiboa antzeman da, eta hori 
are nabarmenagoa da emakumeen kasuan, euren okupazio-tasa biztanle guztien batez bes-
tekora hurbildu baita, argi eta garbi. 45 urtetik gorakoen jarduera-tasak ere hobera egin 

duela antzeman da, nahiz eta, oraindik orain, euren okupazio-tasa biztanleria osoaren batez 
bestekoaren oso azpitik egon.

17. GRAFIKOA

Iturria: Eustat.

Beraz, esan daiteke Bizkaian azken hamarkadan izan den hazkunde ekonomikoa inklusiboa 
izan dela ikuspuntu sozialetik, okupazioak gora egitea eragin duen heinean. Agerian dagoe-
nez, 2008ko ekitaldian ekonomiak izan duen beherakadak inpaktu negatiboa izan du aldagai 
horren bilakaeran, eta 2009 eta 2010 ekitaldietan okupazio-tasak behera egin du.

2.2.3.2.  Bazterketaren adierazleak

Okupazio-tasak hazkundean herritarrek izan duten inklusio-tasaren berri ematen digun 
moduan, langabezia-tasa, eta bereziki iraupen luzeko langabezia-tasa, gizarte-bazterketaren  
mailak ezagutzeko adierazle garrantzitsua da.

Bizkaian, adierazleak U itxurako profil nabaria erakusten du. Halatan, 2001ean izandako 
%6ko tasaren ondoren, beherantz egin eta 2007an izan zuen punturik baxuena; hortik au-
rrera, baina, berriro hazi zen, 2011ko ekitaldian berriro ere %6ko tasa lortu arte.

18. GRAFIKOA

Iturria: Eustat.

2001-2007 aldiko hazkunde ekonomikoari esker, pertsona askok lan-merkatuan sartzea lor-
tu zuten arren, ez da lortu inolako lanik ez dagoen etxebizitzetan bizi diren 18 eta 59 urte 
bitarteko pertsona helduen langabezia-tasa jaisterik. Tasa horrek egonkor iraun du, %6-8 
bitartean, eta halako egoeran dauden etxebizitzen kopuruak nabarmen egin du gora 2008 
eta 2009 urteetan.

Beste adierazle batzuek ere agerian uzten dutenez, egoera ekonomiko txarrean dauden ko-
lektiboek bere horretan jarraitzen dute. Adibidez, horixe erakusten du Eustaten «Bizi bal-
dintzen inkesta»-tik ateratako «egoera ekonomiko objektiboa» adierazleak. Adierazle horren 
arabera, egoera ekonomiko txarrean dauden biztanleak 1999an %21 izatetik 2009an %13 
izatera igaro ziren. Hobekuntza nabarmena da, zalantzarik gabe hazkunde ekonomikoaren 
ondorioz etorri dena. Alabaina, egoera ekonomiko kaskarrean dauden herritar askok bere 
horretan dirautela adierazten du.

20. GRAFIKOA

Iturria: Eustat, «Bizi baldintzen inkesta».

2.2.3.3.  Bizi-kalitatearen beste adierazle objektibo batzuk

Iraunkortasunerako adierazle-sistema gehienetan, bizi-itxaropena aldaketa demografikoa 
neurtzeko adierazletzat hartzen da; alabaina, garapenak pertsonen osasunean duen inpak-
tuaren oinarrizko adierazlea ere bada. Aztertutako aldietan, jaiotzako bizi-itxaropenak nahiz 
65 urteko pertsonen bizi-itxaropenak gora egin dute Bizkaian.

Eustaten datuen arabera, Bizkaiko gizonezkoen jaiotzako bizi-itxaropena 76,2 urtetatik 77,2 
urtetara igo zen 2000tik 2005era. Emakumezkoen kasuan, 83,5etik 84,2ra igo zen epealdi 
berean. Hurrengo grafikoan, 65 urteko pertsonen bizi-itxaropenaren gorako bilakaera ikus 
dezakegu.

21. GRAFIKOA

Iturria: INE.

Gainera, datu horiek erakusten digute Bizkaiko herritarrak luzaroago bizitzeaz gain, osa-
sun-egoera hobean ere bizi direla: horixe adierazten dute, behintzat, menpekotasunari bu-
ruzko datuek.

22. GRAFIKOA

Iturria: Eustat, «Bizi-Baldintzen Inkesta».

Iraunkortasun adierazle-sistema guztietan agertzen den beste alderdi bat herritarren par-
tehartzeari buruzkoa da. Hori erraz uler daiteke, teorian, garapen sozioekonomikoaren 
helburua herritarren premiei erantzutea delako. Baina premia horiek ez dira soilik merka-

tuetan parte hartuz asebetetzen; horretaz gain, erakunde publikoen eta egitura administra-
tiboen jardueraren bidez ere asebetetzen dira. Horregatik, ezinbestekoa da herritarrek euren 
premiak argitzen eta euren premiei erantzuteko soluzioak zehazten parte hartu ahal eta nahi 
izatea, horretarako hainbat bide erabiliz. Nolanahi ere, dimentsio hori neurtzeko adierazle 
mota egokiena zein izan daitekeen zehazteko orduan ez dago adostasunik. Gauzak horrela, 
erkidegoko hauteskundeetan izan den parte-hartze mailari buruzko datuak hartuko ditugu 
herritarren parte-hartzea neurtzeko lehen adierazle gisa. Adierazle horren emaitzak ez dira 
apartekoak, aztertutako hamarkadan herritarren parte-hartze politikoak nabarmen egin 
duelako behera, behintzat hauteskundeetan.

23. GRAFIKOA

Iturria: Guk geuk eginda, Eusko Jaurlaritzako Herrizaingo Sailaren datuak oinarri hartuta.

2.3.  Bizkaiko garapen iraunkorraren ikuspegi laburra

Txosten honetan kontuan hartu ditugun iraunkortasun adierazleak aztertu ondoren, Biz-
kaiak garapen eredu iraunkorra duen ala ez jakiteko, lortutako emaitzen hasierako laburpen 
bat egin behar dugu, ikuspuntu objektibo batetik abiatuta.

Horretarako, kontuan hartu ditugun adierazle guztiak ipini ditugu ondorengo taulan, eta 
adierazle horietako bakoitzari joera bat esleitu diogu, kontuan izanda joera positibotzat joko 
dugula baldin eta 2001-2010 epealdian hobera egin badu eta negatibotzat joko dugula kon-
trakoa gertatu bada, eta egonkortzat joko dugula baldin eta bilakaera egonkorra edo zehaz-
tugabea izan badu.

2. TAULA

Bizkaiko garapen iraunkorrari buruzko laburpena

Adierazlea Joera orokorra

Dimentsio ekonomikoa

–  BPG per capitaren bilakaera Positiboa

Baliabideen erabilera eta ingurumena

–  Lanaren produktibitatea Positiboa

–  BPGaren eta ekonomiaren energia-intentsitatearen arteko erlazioa Positiboa

–  BPGaren eta hondakin-ekoizpenaren arteko erlazioa Positiboa

–  Airearen kalitatea Egonkorra

–  BPGaren eta CO2 igorpenen arteko erlazioa Positiboa

– � Ingurumena Kudeatzeko Sistema (IKS) duten erakunde-kopuruaren bilakaera Positiboa

–  Zarata Negatiboa

–  Ibaietako uraren kalitatea Positiboa

Hazkundearen inklusibitatea

–  Okupazio-tasa Positiboa

–  Langabezia-tasa Egonkorra

–  Kide guztiak langabe dauden etxebizitzak Egonkorra

–  Egoera ekonomiko txarrean dauden herritarrak Positiboa

–  Bizi-itxaropena Positiboa

–  Menpekotasuna Positiboa

–  Parte-hartzea Negatiboa

Epealdi osoa kontuan hartuta, garapen ekonomikoaren funtsezko adierazleak joera positiboa 
erakusten du. Baliabideen erabilera arduratsuaren eta ingurumenaren zaintzaren esparruan, 
kontuan hartu diren zortzi adierazleetatik seik joera positiboa izan dute, batek joera egon-
korra, eta beste batek joera negatiboa. Azkenik, inklusibitatearen esparruan, zazpi adieraz-
leetatik lauk joera positiboa izan dute, bik joera egonkorra, eta batek joera negatiboa. Azter-
keta horretatik ondoriozta dezakegu garapen iraunkorreko eredu bat ezartzeko joera 
positiboa dagoela, oro har. Eta, azterketaren atal honetan kontuan hartu ditugun 16 adie-
razleei begiratuz gero, 11 adierazlek bilakaera positiboa izan dute, hiruk bilakaera egonkorra, 
eta bik baino ez dute erakusten bilakaera negatiboa. Azken batean, esan dezakegu Bizkaia 
argi eta garbi dabilela garapen iraunkorreko eredu bat ezartzeko bidean.

Iraunkortasunari eta garapen iraunkorrari buruzko txosten garrantzitsuenen arabera, gara-
pen iraunkorreko ereduak ezartzera bideratutako politiken azken helburua lurralde bateko 
biztanleen bizi-kalitatea hobetzea da, baina betiere etorkizuneko belaunaldien bizi-kalitatea 
arriskuan jarri barik, ondorengoen aukerak murriztu ez daitezen gaur egungo biztanleriak 
baliabide gehiegi kontsumitu dituelako. Horregatik, garapen iraunkorrari buruzko ebalua-
zioaren esparruan, zentzuzkoa da iraunkortasun politikek bizi-kalitatean nola eragiten duten 
neurtzea, edo politika horiek ezarriz, herritarrek antzemandako bizi-kalitatea zer neurritan 
hobetu den neurtzea.

Azterlanaren puntu honetaraino erabili ditugun adierazleak objektiboak izan dira, baina 
antzemandako bizi-kalitatea, berriz, adierazle subjektiboa da, argi eta garbi. Helburua zera 
da: herritarrek euren bizi-egoera nola baloratzen duten ezagutzea, eta bizi-egoera horretan 
zer alderdik eragiten duten jakitea. Adierazle hori eskuratzeko, biztanleriaren lagin adieraz-
garriei inkestak egin beharra dago. Inkesta horiek era sistematikoan eginez gero, iraunkor-
tasunaren gainerako adierazleen parean, bizi-kalitatea nola antzematen den jakin ahal 
izango dugu, eta horri esker, inpaktua ebaluatzeko aukera izango dugu. Gainera, inkesten 
bidez eskuratutako informazioari esker, errazago aztertu ahal izango dugu zer hausnarketa 
egiten duten herritarrek iraunkortasunera bideratutako politikei buruz.

3.1.  Bizi-kalitatearen adierazle orokorra

Herritarrek beren bizi-kalitateari buruz zer ikuspegi duten jakiteko modu errazena eurei 
zuzenean galdetzea da. Eusko Jaurlaritzako Prosprekzio Soziologikoen Kabineteak eta 
IHOBEk egindako azterlanetan, eta azterketa honetarako berariaz egindako inkestan oina-
rrituz, Bizkaian antzematen den bizi-kalitateak azken hamar urteotan izan duen bilakaeraren 
jarraipena egin dezakegu.

3.  HAUTEMANDAKO BIZI-KALITATEA

Hurrengo grafikoan ikus daitekeenez, Bizkaiko herritar gehienak pozik daude euren bizi-ka-
litatearekin. Halatan, herritarren %80k adierazi du pozik dagoela. Halere, azpimarratu egin 
behar dugu hamarkada horretan zehar etengabe murriztu dela (murrizketa apala den arren) 
euren bizi-kalitateaz pozik dauden herritarren ehunekoa. 2003an herritarren %87 pozik ze-
goen bere bizi-kalitatearekin, baina 2011n ehuneko hori %83 eta %81 bitartean zegoen, urte 
horretan egin ziren bi azterlanen arabera. Alderdi hori azpimarratu egin behar da, iraunkor-
tasunaren adierazle objektiboetako askok Bizkaiko garapen iraunkorraren hobekuntza era-
kusten zutelako, nahiz eta 2008tik aurrera egoera ekonomikoak behera egin eta horrek gi-
zartean inpaktua izan. Alabaina, esan behar da bizi-kalitatea galdu delako sentsazioa batez 
ere 2003 eta 2008 urteen artean eman zela, justu hazkunde ekonomiko bizia izan zen garaian.

24. GRAFIKOA

Iturria:
– 2003ko datuak: Eusko Jaurlaritzako Prospekzio Soziologikoen Kabinetea, «22. Euskal soziometroa».
– 2006ko datuak: Eusko Jaurlaritzako Prospekzio Soziologikoen Kabinetea, «30. Euskal soziometroa».
– 2008ko datuak: Eusko Jaurlaritzako Prospekzio Soziologikoen Kabinetea, «38. Euskal soziometroa».
– 2011ko datuak (a): IHOBE, «EcoEuskadi 2020: Bizi-kalitatea eta Iraunkortasuna».
– 2011ko datuak (b): Guk geuk egindako inkesta.

Biztanle-taldeak kontuan hartuta, honako hau esan daiteke euren bizi-kalitateaz egiten du-
ten balorazioaz:

− � Gizonezkoak nahiz emakumezkoak izan, euren bizi-kalitateaz pozik dauden pertsonen 
ehunekoa berdina da.

− � Oro har, adinean gora eginez gero, euren bizi-kalitateaz pozik dauden pertsonen ehunekoa 
gutxituz doa. Halatan, 30-44 urte bitarteko adin tartean %88 daude pozik euren bizi-kalita-
tearekin, eta 65 urtetik gorakoen taldean, ordea, %64,3 baino ez dira pozik daudenak.

− � Udalerriaren tamainaren arabera, 5.000 biztanle baino gutxiago dituzten herrietan bizi 
direnen artean altuagoa da bizi-kalitatearekin pozik dauden pertsonen ehunekoa (%87,5); 
gero datoz 100.000 biztanle baino gehiago dituzten herrietako biztanleak (%86,4), eta 

geroago 5.000 eta 20.000 biztanle bitartean dituzten herrietako pertsonak (%83,6). Horiek 
guztiak biztanleria osoaren batez bestekoaren gainetik daude. Aitzitik, 20.000 eta 100.000 
bitartean dauden herrietan, bizi-kalitatearekin pozik dauden biztanleak batez bestekoaren 
azpitik daude, nabarmen: %73,6 dago pozik.

− � Era berean, esan daiteke zenbat eta ikasketa maila altuagoa izan, orduan eta altuagoa dela 
beren bizi-kalitatearekin pozik dauden pertsonen ehunekoa. Lehen mailako ikasketak 
dituztenen artean, pozik dauden pertsonak %66 baino ez dira, eta unibertsitate-mailako 
ikasketak dituzten pertsonen artean, berriz, %84 dago pozik. Ez ditugu kontuan hartu 
ikasketarik ez duten pertsonak, oso kopuru txikia izanik, lagina ez delako adierazgarria.

− � Lagin pisu txikia duten talde bereziak aparte utziz gero, esan daiteke lanean, ikasten edo 
lehen enpleguaren bila dabiltzan pertsonak direla euren bizi-kalitatearekin pozen dauden 
taldeak. Aldiz, jubilatuek, langabeek eta etxeko lanak egiten dituztenek gogobetetze-maila 
apalena adierazten dute (%68 inguru), biztanleria osoaren batez bestekoaren oso azpitik.

− � Okupazio-tasa kontuan hartuta, okupazio-tasa altuena duten kolektiboetan aurkituko 
dugu bizi kalitatearekin pozik daudenen kopuru altuena, batez bestekoaren gainetik. Ha-
latan, goi teknikari profila duten pertsonen %89 eta erdi mailako teknikari profila duten 
pertsonen %93 pozik edo oso pozik dago bere bizi-kalitatearekin. Aitzitik, langile kualifi-
katuen %69k baino ez du adierazi gogobetetze-maila hori.

Laburtuz, esan daiteke bizi-kalitatearekiko poza adinari, ikasketa-mailari, jarduerari eta oku-
pazio-tasari lotuta dagoela, argi eta garbi. Guztiak ere adierazle objektiboak dira.

3.2.  Bizi-kalitatearen alderdi espezifikoak

2010ean IHEEren esparruan egindako ikerketa kualitatiboak agerian jarri zuen bezala, euren 
bizi-kalitatea ebaluatzeko unean, herritarrek orotariko alderdiak hartzen dituzte kontuan. 
Ikerlan horrek honako hauek aipatzen zituen:

− � Hezkuntza ona izatea.
− � Osasun ona izatea.
− � Etxebizitza egokia izatea.
− � Lan ona izatea.
− � Diru sarrera egokiak izatea.
− � Aisia izatea.
− � Ingurumen ona izatea.
− � Gainerako pertsonekin harreman ona izatea.
− � Zailtasunean dauden edo baliabide gutxi dituzten pertsonei laguntzeko gizarte zerbitzuak 

izatea.
− � Kirol ekipamenduak izatea, hala nola kiroldegiak, igerilekuak...
− � Kultur ekipamenduak izatea, hala nola museoak, liburutegiak...
− � Garraio publiko onak izatea.
− � Erakunde publiko eraginkor eta zintzoak izatea.

− � Eurei dagozkien erabaki politikoetan eragiteko aukera izatea.
− � Familia harreman onak izatea.
− � Norberak duenarekin zoriontsu izaten jakitea.

Era kualitatiboan eskuratutako alderdi horiek bizkaitarrentzat garrantzitsuak ote diren jaki-
teko, IHEEren Biztanle Mahaiaren bigarren inkestari erantzun dioten pertsonei zera eskatu 
zaie: 1etik 5era puntuatzeko aurreko faktoreek zer garrantzi-maila duten pertsonen bizi-ka-
litatea bermatzeko (1 zenbakia inolako garrantzirik ez dutenetarako, eta 5, garrantzi handi-
koenetarako). Hurrengo grafikoan emaitza nagusiak laburtu dira.

25. GRAFIKOA

Bizi-kalitatea bermatzeko alderdi garrantzitsuak

Lehenik eta behin, azpimarratzekoa da inkesta bidezko ikerketa kuantitatiboak baieztatu 
duenez, ikertutako faktore horiek garrantzitsuak direla antzemandako bizi-kalitatea azaltze-
ko. Bigarrenik, pertsona gehienen ustez, bizi-kalitatea antzemateko moduan garrantzi han-
dia du pertsonak berak duen jarrerak eta egiten duen balorazioak. Horixe jarri du agerian 
«norberak duenarekin zoriontsu izaten jakitea» aldagaia bizi-kalitatea zehaztuko duen fak-
toreen artean lehena izateak. Azpimarratu beharreko hirugarren alderdia zera da: bizi-kali-
tatea neurtzeko unean garrantzi handia aitortzen zaiola osasunari; alderdi horrek are ga-
rrantzi handiagoa du adineko pertsonen kolektiboetan. Laugarrenik, azpimarratu egin behar 
da harremanak ere garrantzi handia duela bizi-kalitatea zehaztean. Halatan, familiarteko 

harremanak eta gainerako pertsonekiko harremanak hirugarren eta bosgarren postuan dau-
de, herritarren ustez pisu handiena duten faktoreen artean.

Honako hauek dira galdetutako pertsonen ustez bizi-kalitatea azaltzeko garrantzia duten 
beste aldagai batzuk: erakundeen funtzionamendu ona (laugarren garrantzitsuena), hezkun-
tza, gizarte-zerbitzuak, ingurumena, diru-sarrerak eta eurei dagozkien erabaki politikoetan 
eragiteko gaitasuna. Azkenik, azpimarratuko dugu garrantzi erlatibo apalagoa aitortzen 
zaiela beste aldagai batzuei, hala nola aisialdiari, etxebizitzari, garraio publikoei eta kirol eta 
kultura ekipamenduei. Azken bi aldagai horiei dagokienez, galdetutako pertsonen %10ek ez 
die inolako loturarik aitortzen bizi-kalitatearekin, gainerako pertsonentzat garrantzi handi-
koak izan arren.

Aipatutako alderdi guztiek bizi-kalitatea ebaluatzeko duten egokitasuna baietsi ondoren, 
herritarrei alderdi horiekiko zer gogobetetze-maila duten galdetu zaie. Honako grafiko ho-
netan azaltzen dira emaitzak.

26. GRAFIKOA

2,18 

2,68 

2,91 

3,07 

3,08 

3,19 

3,34 

3,38 

3,69 

3,8 

3,94 

3,96 

4,33 

4,41 

4,71 

0 0,5 1 1,5 2 2,5 3 3,5 4 4,5 5 

Erabakietan eragiteko aukera

Herri-erakundeen funtzionamendua

Zerbitzuak

Aisia

Ingurumena

Kirol ekipamenduak

Kultur ekipamenduak

Garraio publikoak

Norberaren etxea

Norberaren osasuna

Norberaren hezkuntza

Norberaren harremanak

Norberaren duenarekin zoriontsu izaten jakitea

Familia

Diru-sarrerak

Gogobetetze-maila norbere bizimoduaren hainbat alderdiri 
dagokionez. 1etik 5erako eskala

Bizi-kalitatean eragiten duten alderdi guztien artean, Bizkaiko herritarrak familia-harre-
manekin daude pozen. Horrekin batera, norberak duenarekin zoriontsu izaten jakitea eta 
inguruko pertsonekin dituzten harremanak ere aipatzen dituzte. Aldagai horiei dagokie-
nez, gogobetetze-maila bikaina dute. Bigarrenik, honako hauek dira gogobetetze-maila 

nabarmena lortu duten alderdiak: hezkuntza-maila, osasun-maila, etxebizitza eta garraio 
publikoak. Gogobetetze-mailan nahikoa eskuratu dute kultura eta kirol ekipamenduek, 
ingurumenak, diru-sarrerek eta aisialdiak. Aitzitik, gogobetetze-maila txikiena lortu dute 
gizarte-zerbitzuek, erakundeen funtzionamenduak eta herritarrei dagozkien erabakietan 
eragiteko gaitasunak.

Emaitza horiek garapen iraunkorraren lau dimentsioei lotuz gero, honako ondorio hauek 
atera ditzakegu Bizkaiko herritarren gogobetetze-mailari buruz:

− � Diru-sarreren aldagaia hartzen badugu garapen ekonomikoa herritar guztiengana zer 
neurritan iristen den jakiteko oinarritzat, esan daiteke Bizkaiko herritarrek gogobete- 
tze-maila ertaina dutela.

− � Ingurumenaren aldagaia hartzen badugu Lurralde Historikoko herritarrek ingurumena-
ren babesarekin zer gogobetetze-maila duten neurtzeko oinarritzat, berriro ere gogobe-
tetze-maila ertaina izango dugu.

− � Garapen iraunkorraren hirugarren zutabea hazkundeak dakarren inklusibitate maila da. 
Kontuan hartzen badugu herritarrek euren osasunarekin, hezkuntzarekin, etxebizitzare-
kin, garraio publikoarekin eta kirol eta kultura ekipamenduekin duten gogobetetze-mai-
la ertaina/altua dela, ondoriozta dezakegu garapen ekonomikoak inklusibitate-inpaktua 
duela, kalitateko zerbitzu publikoen bidez. Zentzu horretan, txarrerako nabarmendu 
behar dugu herritarrek gizarte-zerbitzuekiko duten gogobetetze-maila baxua, zerbitzu 
horiek arduratzen baitira egoera txarrean dauden pertsonen kolektiboei laguntzeaz. Iker-
keta kuantitatiboak ez du alderdi hori azalduko duen daturik eskaintzen, baina aurretiaz 
egindako ikerketa kualitatiboak agerian utzi zuen gizartean nahiez handia zegoela, herri-
tarrek uste zutelako etorkinen kolektiboak lehenesten zirela bertako herritarren aurretik, 
nahiz eta pertzepzio hori okerra izan; izan ere, kolektibo horrek gizarte-zerbitzuetarako 
sarbide handia izatearen arrazoia kolektibo horren zati handi batek bizi duen egoera ahu-
la eta bazterketa soziala dira.

− � Nolanahi ere, argi esan daiteke gobernantza eta partehartzea dela herritarrek, oro har, 
txarren ikusten duten garapen iraunkorraren alderdia. Hala da, «erakundeen funtziona-
mendua» aldagaiak justu-justu nahikoa eskuratu duelako. «Eurei dagozkien erabaki po-
litikoetan eraginkortasunez eragiteko aukera» aldagaiari dagokionez, berriz, herritarrak 
ez daude ados, argi eta garbi.

Argi utzi behar da, ordea, eta horixe da ikerketa honen alderdi argigarrienetako bat, garapen 
iraunkorra eta bizi-kalitatea gauza desberdinak direla. Izan ere, iraunkortasunari loturiko 
alderdiek bizi-kalitatean eragin arren, horren gainetik agertzen dira beste elementu batzuk, 
kulturari eta harremanari lotuta daudenak, eta ez direnak agertzen garapen iraunkorrari 
buruzko pentsaeran eta praxian. Horren adibidea da, esate baterako, familia- eta komunita-
te- inguruko harremana.

3.3.  Hautemandako bizi-kalitatearen eragileak

Datuak aurrean izanik, pertsonen bizi-kalitatea osatzen duten alderdiekiko gogobetetze-mai-
laren eta antzemandako bizi-kalitate orokorraren arteko harremana zenbaterainokoa den 
sor dakigukeen galderetako bat da. Ondorio hauek erdietsi dira korrelazio analisi estatistiko 
eta erregresio lineal anizkuneko ereduen bitartez:

− � Bizi-kalitatearekiko gogobetetze orokorraren mailaren eta hori neurtzeko erabiltzen diren 
alderdi guztiekiko gogobetetze-mailaren arteko harremana estatistikoki esanguratsua da.

− � Antzemandako bizi-kalitatearekin korrelazioan dauden aldagai nagusiak hauek dira: Nor-
bere osasunarekiko gogobetetzea (0,4), norbere diru sarrerekiko gogobetetzea eta dagoe-
narekin zoriontsu izaten jakitea (0,3 aldagai bientzat).

− � Aitzitik, aldagai hauek bizi-kalitatea azaltzeko esanguratsuak diren bakarrak dira erregre-
sio lineal anizkun ereduan. Lerrozko baterako korrelazio koefizientea 5,5eko da, hau da, 
erdi mailakoa, %25eko azalpen ahalmenarekin.

Ereduaren azalpen-ahalmenak txikia dirudien arren, nahikoa da gizarte-testuingururako, 
nahiz eta etorkizunean aldagai berriak gehitu beharko zaizkion analisiari. Hipotesi modura 
pentsa daiteke antzemandako bizi-kalitatea ez dela soilik bizitako edota bizitzen ari garen 
esperientzien emaitza, baizik eta etorkizun hurbileko ikuspegiak ere moldatu dezakeela. 
Datozen ikerketetan alderdi hori txertatu beharko da ereduaren azalpen ahalmena handitze 
aldera.

3.4. � Bizitza-mailaren determinatzaile batzuekiko 
gogobetetze-mailaren bilakaera, epe luzeko 
alderaketa

Txosten honetarako egindako ad hoc inkestan aintzat hartutako aldagaietako batzuk iraga-
nean neurtu ziren, 2003ko ekitaldian hain zuzen ere (Eusko Jaurlaritza. Prospekzio Sociolo-
gikoen Kabinetea, 2003). Bizi-kalitatearen osagaietako batzuek izandako garapena begizta 
daiteke emaitza horiek gaur egun lortutakoekin alderatzen badira. Ondoko taulan alderatze 
horren emaitzak agertzen dira.

3. TAULA

Bizitza-mailaren determinatzaile batzuekiko 
gogobetetze-mailaren bilakaera

Aldagaiak 2003 2011 Aldea

Aisialdia 3,55 3,07 -0,48

Diru-sarrerak 3,15 3,08 -0,07

Etxebizitza 3,7 3,8 0,1

Osasuna 3,6 3,94 0,34

Hezkuntza 3,3 3,96 0,66

Harremanak 4 4,33 0,33

Familia 4 4,71 0,71

Iturria:
–  2003ko datuak. Eusko Jaurlaritzaren prospekzio psikologikoen kabinetea, «22. Euskal soziometroa»
–  2011ko datuak. Ikerketa horretan egindako inkesta.
Oharra: 2003ko jatorrizko puntuazioak bitan banatu dira ikerketan egindako inkestan erabilitako eskalara egokitzeko.

Aukeratutako bi uneen informazioa baliagarri dagoen dimentsioetan gogobetetzeak gora 
egin du, bi aldagaitan izan ezik: norbere aisialdiarekin gogobetetzea eta norbere diru-sarre-
rekin gogobetetzea. Kontuan izan behar da azken aldagai hori antzemandako kalitate oro-
korrarekin korrelazio handiena duen aldagaietakoa dela. BPGren per capita igoerak popu-
lazioaren diru-sarreren igoeran eraginik ez duela dirudi. Baliteke ere 2008ko bigarren 
seihilekoan hasi zen krisiaren aurrean ekoizpen arloak hartutako neurriek, hala nola, solda-
taren murrizketa eta eusteak, gogobetetze-ezarekin zerikusia izatea.

3.5. � Bizi-kalitate eta iraunkortasunaren aldeko neurrien 
eraginaren ebaluazioa

Biztanleek euren bizi-kalitateari eman dioten balioa edozein delarik, herri-erakundeek hain-
bat arlotan lortu nahi dituzten hobekuntzak zein neurritan jasotzen ari diren jakitea bilatzen 
zen. Zehazki, azken bi urteetan alderdi hauek hobera egin duten, berdin jarraitzen duten 
edo okerrera egin duten galdetu zitzaion laginari:
n  Ingurumenaren babesa:

− � Ingurumenaren zainketa.
− � Uraren erabilera arduratsua.
− � Basoen zainketa.

− � Airearen kalitatea.
− � Energia aurreztea.
− � Hondakinen tratamendua.
− � Herritarrei iraunkortasunari buruzko informazioa ematea.
− � Hirietako zarata.
− � Gutxiago kutsatzen duten energia alternatiboen erabilera.

n  Azpiegitura eta ekipamenduak:
− � Garraio publikoaren kalitatea.
− � Bizikleta-bideak.
− � Udalerrietako ekipamenduak.
− � Kaleen peatonalizazioa.

n  Talde bereziei babesa:
− � Gizon eta emakumeen arteko berdintasuna.
− � Adinekoei babesa.
− � Haurtzaroari babesa.
− � Ezgaitasuna duten pertsonei babesa.
− � Langabeei babesa.
− � Euskarari babesa.
− � Kirolari babesa.
− � Pobretasun-egoeran dauden pertsonei babesa.

Ondoko grafikoan ikus daitekeenez, arlo gehienetan hobekuntza edo mantentzea eman de-
lako ustea da nagusi. Populazioaren %50 baino gehiagok uste du peatonalizazioan, honda-
kinen tratamenduan, bizikleta-bideetan eta garraio publikoan hobetu dela.

27. GRAFIKOA

Iraunkortasunaren alderdi ezberdinen bilakaeraren hautematea.
Ehunekoak

Populazioaren %40-50ak gutxiago kutsatzen duten energia alternatiboen erabilera, udale-
rrietako ekipamenduak eta haurtzaroari babesa hobetu direla uste du. Populazioaren %30 
eta 40 bitartean energia aurreztea, iraunkortasunari buruz herritarrei informazioa ematea, 
adinekoei babesa, uraren erabilera arduratsua, ezgaitasuna duten pertsonei babesa, airearen 
kalitatea, gizon eta emakumeen arteko berdintasuna, basoen zainketa eta kirolari babesa 
hobetu direla uste du. Galdetutako pertsona kopuru txikienaren ustez zerbait hobetu duten 
arloak hauek dira: Euskarari laguntza (populazioaren %28ak uste du hobetu duela), hirieta-
ko zarata (%16,5), pobretasun egoeran dauden pertsonak (%13,5) eta langabeei babesa 
(%7,43). Aitzitik, gehiago dira azken lau aldagai hauetan okerrera egin dela uste dutenak 
hobera egin dela uste dutenak baino.

28. GRAFIKOA

Hautemandako hobekuntza-indizea. 
%ak okerrera egin dela uste du - %ak hobera egin dela uste du

Gaiei begiratuz, azpiegituren arloan hobekuntza egon delako ustea nabarmena da. Hobe-
kuntza antzeman dela nabarmena da ingurumenaren babesaren arloan, aipatutako zarataren 
kasuan izan ezik, non ez den hobekuntzarik antzeman, eta, are gehiago, okerrera egin dela 
uste den (populazioaren %39ak hala uste du). Azkenik, gizarte-inklusioaren inguruko arloe-
tan hobera egin den ustearen nabarmentasuna datu positiboa da, baina populazioaren %50ak, 
langabeen babesak eta pobretasun egoeran dauden pertsonen babesak okerrera egin dutela 
uste du.

Hobekuntzaren antzematearen lurralde-banaketa datu kezkagarriena litzateke. Bizkaian bi 
eremu ezberdin nabarmen bereiz daitezke; populazio handia biltzen duen Bilboko metro-
polialdea inguratzen duen hirigunea, eta herri txikiagoz osatutako eremua. Baliteke iraun-
kortasunaren hobekuntza soilik esparru horietako batean antzematea. Aldiz, badirudi datuek 
ez dutela hipotesi hori baieztatzen, nahiz eta datu horiek adierazkortasun mugatua duten 
azpiko lagin kopurua murritza delako: Ezin daiteke ondorioztatu lotura dagoenik udalen 
tamainaren eta aztertutako alderdiekiko gogobetetze-mailaren artean.

4. TAULA

Hobekuntza antzematen duen populazioa ehunekotan, 
udalerri tamainaren arabera

  Guztira
5.000 
baino 

gutxiago

5.000tik 
20.000ra

20.000tik 
100.000ra

100.000 
baino 

gehiago

Kaleen peatonalizazioa 64,57 53,8 65,8 60,5 72,6

Hondakinen tratamendua 58,87 43,2 58,5 59,6 63,2

Bizikleta-bideak 55,11 55,6 60,3 46,8 60,2

Garraio publikoaren kalitatea 52,39 35,0 51,4 67,1 39,5

Gutxiago kutsatzen duten energia 
alternatiboen erabilera 45,56 55,9 40,9 42,8 48,6

Udalerrietako ekipamenduak 44,24 37,5 40,3 45,0 47,9

Haurtzaroari babesa 41,26 38,9 43,5 41,9 39,8

Energia aurreztea 39,04 35,9 36,4 39,2 41,3

Herritarrei iraunkortasunari buruzko 
informazioa ematea 36,62 38,9 45,6 28,1 4,5

Adinekoei babesa 35,77 32,4 31,0 37,1 37,9

Uraren erabilera arduratsua 35,34 33,3 31,5 37,0 36,2

Ezgaitasuna duten pertsonei babesa 35,21 48,6 42,6 25,9 37,4

Airearen kalitatea 33,94 18,9 25,7 40,3 35,0

Gizon eta emakumeen arteko 
berdintasuna 31,73 27,5 36,1 31,2 31,1

Basoen zainketa 30,35 28,2 26,5 34,0 28,6

Kirolari babesa 30,33 22,9 30,4 32,4 29,8

Euskarari babesa 27,90 23,7 30,3 29,9 25,4

Hirietako zarata 16,15 16,7 7,1 20,9 14,9

Pobretasun egoeran dauden pertsonei 
babesa 13,50 11,1 17,5 13,1 12,6

Langabeei babesa 7,43 2,6 14,9 5,8 6,8

3.6. � Terminoak ezagutzea: iraunkortasuna eta garapen 
iraunkorra

Populazioak «iraunkortasun» eta «garapen iraunkor» kontzeptuak zein neurritan ezagutzen 
dituen da aurreko ikerketa kualitatiboan ere aztertu den alderdietako bat. Aurreko fase kua-
litatiboan antzematen zen moduan, populazioak ongi ezagutzen ditu kontzeptu horiek biak. 
Horrela, populazioaren %79,6ak «iraunkortasun» hitza entzun du noizbait eta %84,5ak «ga-
rapen iraunkor» kontzeptuaren berri izan du. Dena den, populazioak adinean gora egitean 
ezagutza-mailak behera egiten du. Gazteen %90ak iraunkortasunaz eta garapen iraunkorraz 
entzun badu ere, 65 urtetik gorakoen artean hitz horiek ezagutzen dituztenen kopurua 
%50era murrizten da.

Aztertu den bigarren aspektua iraunkortasuna eta garapen iraunkorra zein bideren bitartez 
ezagutu diren izan da. Komunikabideetan argitaratutako informazioen bitartez du popula-
zioak kontzeptu horien berri. Populazioaren %80ak dio bide horien bitartez izan duela 
iraunkortasunaren eta garapen iraunkorraren berri. Lan-mundua eta hezkuntza arloa dira 
iraunkortasunari eta garapen iraunkorrari buruz informazioa hedatzeko bide nagusiak. Ho-
rrela, 30 eta 44 urte bitarteko pertsonen %30a eta 18 eta 29 urte bitartekoen %22ak lan-ere-
muan izan du iraunkortasunaren berri. Bestetik, 18 eta 30 urte bitartekoen %44ak –hezkun-
tza formala iragan berri dutenak– hezkuntza-eremuan izan dute iraunkortasunaren eta 
garapen iraunkorraren berri.

Iraunkortasuna eta garapen iraunkorra hedatzean inpaktu urriagoa dute publizitate kanpai-
nek eta udaletako ekintzek. Soilik populazioaren %11,5ak eta %4ak jaso du bitarteko horien 
bidez iraunkortasunaren eta garapen iraunkorraren berri.

Erabatekotasunez esan daiteke Bizkaiko populazioak ingurumenaren zainketarekin lotzen 
dituela iraunkortasuna eta garapen iraunkorra. Hain zuzen ere, Lurralde Historiko honetan 
bizi direnen %83ak uste du «ingurumenaren zainketari» lotuta edo horrekin oso harrema-
nean daudela bi kontzeptu horiek. Garapen iraunkorrarekin eta iraunkortasunarekin gehien 
lotzen den bigarren ideia ongizaterena da, izan ere, kontzeptu horiek zerikusi handia dute-
la uste du populazioaren %75ak. Beste alderdi batzuek iraunkortasunarekin eta garapen 
iraunkorrarekin asoziazio indize txikiagoa –baina zabala– dute. Horrela, populazioaren 
%55ak dio iraunkortasunak harremana edo harreman estua duela garapen ekonomikoarekin. 
Eta azkenik, populazioaren %65arentzat oreka eta iraunkortasuna garapen iraunkorraren 
azpian dautza.

Iraunkortasuna eta garapen iraunkorra lehenengoz ezagutu dituzten pertsonek, hau da, in-
kesta honen aurretik gaiaren berri izan ez dutenek, bi termino horiek ongizatearekin lotzen 
dituzte gehien (talde honetako %43ak).

Azken batez, «iraunkortasun» eta «garapen iraunkor» terminoen ezagutza zabala, eta gal-
detutakoen %36ak azken bi urteetan kontzeptu horien gaineko informazioa handitu delako 
usteak argi uzten du gai horien inguruan populazioa sentsibilizatzeko burutu diren komu-
nikazio estrategiak arrakastatsuak izan direla.

3.7. � Herri-erakundeen eginkizuna bizi-kalitatearen eta 
iraunkortasunaren sustapenean

Inkestaren harira, euren bizi-kalitateari erakundeek egindako ekarpena puntuatzeko eskatu 
zitzaion populazioari. Lortutako emaitzen arabera, Udalak dira arlo honetan gehien lan egi-
ten duten erakundeak. Hain zuzen, bizi-kalitatearen alde egiten duten lana ona edo oso ona 
da populazioaren %36arentzat, eta %26arentzt aldiz, txarra edo oso txarra. Bizi-kalitateari 
egiten dion ekarpenagatik hoberen baloratutako bigarren erakundea Bizkaiko Foru Aldun-
dia da: Populazioaren %30ak uste du Aldundiaren jarduna bizi-kalitatearen mesedetan ona 
edo oso ona dela, %42ak onargarria dela, eta %28ak txar edo oso txartzat jotzen du.

Eusko Jaurlaritza eta enpresek ordea, bizi-kalitateari egiten dioten ekarpenaren harira, ba-
lorazio bereziki negatiboa jasotzen dute Bizkaian. %41ak txar edo oso txartzat jotzen ditu 
Eusko Jaurlaritzaren ekintzak eta %26ak baino ez dio on edo oso onak direla. Gainerako 
%33ak onargarriak direla uste du. Enpresen kasuan, %57ak dio bizi-kalitatearen alde egiten 
duten ekarpena txarra edo oso txarra dela. %31rentzat onargarria da, eta %12ak aldiz ona 
edo oso ona dela uste du.

29. GRAFIKOA

Oso ona Ona Onargarria Txarra Oso txarra

0 20 40 60 80 100 

Udaletxeak

Aldundia

Eusko Jaurlaritza

Enpresak

Ikastetxeak

Ehunekoak

Bizi-kalitatearen eta jasangarritasunaren arloetan 
herri-erakundeek burutzen dituzten ekintzen balorazioa

3.8. � Gizartearen lehentasunak iraunkortasunaren 
inguruan

Populazioari iraunkortasuna zein ardatzez osatzen den galdetzea da gizartean iraunkorta-
sunaren kulturak aurrera nola egiten duen jakiteko interes handien duen alderdietakoa –in-
kesta batean eta era hipotetikoan bada ere–.

Ikerkuntza-talde honek hipotesitzat zuen Bizkaiko populazioak –uzkurtze handiko testuin-
guru honetan– laguntza ekonomikoen bitartez berdintasuna sustatzea, ingurumena zaintzea, 
parte-hartzea edo hazkunde ekonomikoaren artean aukeratzea eskatuz gero, azken hau 
aukeratuko zuela iraunkortasunaren ardatz modura. Aitzitik, lortutako datuek hasierako 
hipotesi hori baztertu dute.

5. TAULA

Gizarteak lortu beharreko helburuen artean alternatiba 
ezberdinak zein neurritan aukeratzen diren

A aukera A nahiago 
du

Biak 
berdin

B nahiago 
du B aukera

Gizarte-laguntzak garatu eta 
gizarte-egoera ahuleko 
pertsonak gizarteratzea

64,52 13,62 21,85 Ekonomikoki haztea

Erabakiak hartzeko 
gizartearen parte-hartzea 
sustatzea

59,08 12,20 28,90 Ekonomikoki haztea

Gizarte-laguntzak garatu eta 
gizarte-egoera ahuleko 
pertsonak gizarteratzea

55,90 28,21 15,90 Ingurumena zaintzea

Gizarte-laguntzak garatu eta 
gizarte-egoera ahuleko 
pertsonak gizarteratzea

54,17 25,26 20,57
Erabakiak hartzeko 
gizartearen parte-hartzea 
sustatzea

Erabakiak hartzeko 
gizartearen parte-hartzea 
sustatzea

41,86 28,94 29,20 Ingurumena zaintzea

Ingurumena zaintzea 40,57 23,00 36,43 Ekonomikoki haztea

Hain zuzen ere, Bizkaiko populazioak lehentasuna ematen dio gizarte-laguntzen garapena-
ri hazkunde ekonomikoaren, ingurumenaren zainketaren eta parte-hartzearen sustapenaren  
aurretik. Parte-hartzea sustatzea, halaber, ingurumena zaintzearen eta hazkundearen aurre-
tik sailkatzen dute. Eta, azkenik, ingurumenaren zainketari lehentasuna ematen diote haz-
kundearen aurretik.

Azterketa honen aurretik bi helburu nagusi ezarri ziren. Batetik, garapen iraunkorrerantz 
eta iraunkortasunerantz gertatzen ari den bilakaera adierazle objektibo bidez azaldu nahi 
zen (beharrezkoa izatekotan iraunkortasun-adierazle sintetiko bat sortuz). Eta bestetik, po-
pulazioak antzemandako bizi-kalitatean garapen iraunkorrak duen inpaktua aztertzea zen 
helburua, populazioak iraunkortasunaren alderdi espezifikoak antzematen zituen zehaztuz.

Lehen ere aipatu denez, objektiboki, Bizkaia garapen iraunkorrerako bidean dago. Ikertuta
ko iraunkortasun adierazle gehienek, 16tik 11k, garapen joera positibo garbia izan dute 
mende honetako lehen hamarkadan, Garapen hori positiboa izan da arlo ekonomikoan eta 
baita ingurumen eta baliabideen erabileraren arloan eta garapenaren gizarte inklusibotasu-
naren arloan. Zarataren adierazlean atzerakadak eta gizarte parte-hartzearen urritzea, hala 
nola azken urteotako geldialdi ekonomikoak, iraunkortasunaren ikuspuntutik erabat posi-
tiboa den panorama lausotzen dute.

Informazioa laburtuko zuen iraunkortasunaren indize sintetiko bat sortzea aipatu zen ere 
helburu bezala. Garapen positibodun adierazleen eta garapen iraunkorra azaltzeko erabili-
tako guztirako adierazleen arteko ratioa (11/16) tarteka jarraitu beharko den iraunkortasun 
indize hori sortzeko modua da. Gainera, azpi-indize sintetikoak sor daitezke garapen iraun-
korrari bide ematen dioten arloetako bakoitzarentzat. Hazkunde ekonomikoaren arloa 
neurtzeko, garapen positiboa duen adierazle bat erabiltzen da. Beraz, azpi-indizearen balioa 
1/1 da. Baliabideen kontsumoan eta ingurumenaren zainketan iraunkortasuna aipatzen du-
ten zortzi adierazleetatik 6k garapen positiboa dute, beraz, 6/8ko ratiodun indizea da. Az-
kenik, hazkundearen inklusibotasuna neurtzeko 7 adierazle erabili dira. Horietako 4k gara-
pen positiboa izan dute, beraz, azpi-indize sintetikoaren balioa 4/7.

Populazioak garapen iraunkorra zein neurritan antzematen duen eta bizi-kalitatean duen 
eragina neurtzea zen lanaren hirugarren helburua. Ikuspuntu horretatik baiezta daiteke po-
pulazioa erabat ohartzen dela gertatzen ari den hobekuntzaz. Bi arlotan:

− � Ehuneko handi bat pozik dago bere bizi-kalitatearekin eta hori osatzen duten alderdiekin. 
Bizi-kalitatean eragina duten alderdien artean, familiarekiko harremanak gogobetetze 

4. � IRAUNKORTASUNAREN AZTERKETA 
OBJEKTIBOAREN ONDORIOAK

handien eragiten duena da Bizkaiko biztanleen artean, dagoenarekin gozatzeko gaitasunaz 
eta inguruko pertsonekiko harremanekin batera. Bigarren, populazioa nabarmen pozik 
dago bere hezkuntza-mailarekin, osasun, etxebizitza eta garraio publikoekin. Gogobetetze 
nahikodun mailan daude kultur eta kirol ekipamenduak, ingurumena, diru-sarrerak eta 
aisialdia. Gizarte zerbitzuekin, instituzioen funtzionamenduarekin eta eurengan eragina 
duten erabakietan eragin ahal izateko ahalmenarekin ez daude horren ase.

− � Gainera, nagusiki iritzi positiboa du populazioak iraunkortasunarekin zuzenean lotutako 
alderdien garapenari buruz. Azpiegituren arloan hobekuntza antzematen dela esan dai-
teke. Ingurumenaren babesaren inguruan hobekuntza nabarmena antzematen da, aipa-
tutako zarataren arazoa salbu. Azkenik, gizarte inklusioaren inguruko arloetan hobera 
egin den ustearen datua positiboa da. Baina langabeen babesak eta pobretasun-egoeran 
dauden pertsonen babesaren antzemateak behera egin du Bizkaiko populazioaren erdia 
baino gehiagorentzat.

Azken finean, ikerketa honek agerian uzten du, gorabeherekin bada ere, Bizkaian aurrera 
egin dela iraunkortasunaren arloan eta populazioa aurrerakada hori sumatzeko gai izan dela. 
Horrez gain, Bizkaian garapen-eredu iraunkorraren jarraipena egiteko eta etorkizuneko 
ikerketak egiteko oinarri metodologikoa eta adierazleen egitura ezartzen ditu ikerketak.

